
RREGULLORE
PER OPERATIVE NE POLICINE E KOSOVES

KAPITULLI 1
DISPOZITA TE PERGJITHSHME

Neni 1
Qéllimi

Qéllimi i késaj Rregulloreje éshté pérmbledhja dhe unifikimi i akteve nénligjore té Policisé sé
Kosovés (rregulloreve dhe parimeve dhe procedurave té Policisé), té cilat kané té bé&jné me punét
operative té Policisé sé Republikés sé Kosovés (né tekstin e métejmé: Policia).

Neni 2
Fushéveprimi

1. Kjo Rregullore pércakton rregullat dhe procedurat lidhur me mbajtjen e rendit dhe getésisé
publike, bartjen e armés, sigurimin e lévizjes sé liré, mbrojtjen e pronés, zbulimin e veprave
penale dhe kryesve té kétyre veprave, kontrollimin e kufirit, patrullimit, arrestimit dhe ndalimet
policore, trajtimin e personave me aftési té kufizuar dhe té fémijéve, sigurimin e objekteve dhe
personaliteteve té caktuara, trajtimi i rasteve me mjete shpérthyese, inspektimi, auditimi, si dhe
céshtje tjera gqé kané té béjné me punét operative té Policisé, té cilat nuk jané té rregulluara me
udhézime administrative né fuqi.

2. Dispozitat e pércaktuara me kété Rregulloreje jané té obligueshme pér té gjithé zyrtarét
policor, pa marr parasysh gradén dhe pozitén e tyre né Polici.



KAPITULLI 11
PATROLLIMI

Neni 3
Patrullimi Policor

1. Patrullimi éshté veprim policor, pérmes té cilit mbahet rendi dhe getésia publike, béhet
sigurimi i pronés, lévizjes sé liré, kontrollimi i kufirit, rregullimin e trafikut, parandalimin dhe
zbulimin e veprave penale, kapjen e kryesve té veprave penale, si dhe veprimeve dhe aktiviteteve
tjera nga fusha e sigurisé, té cilat béhen nga policia né zbatim té ligjit.

2. Zyrtarét policoré me rastin e patrullimit jané té obliguar qé t’i zbatojné té gjitha aktet
normative né fuqi, si dhe jané té obliguar gé t’u pérgjigjen té gjitha rasteve té cilat kané té béjné
me rendin dhe siguriné.

Neni 4
Pérbérja dhe aktiviteti i patrullés policore

1. Patrullimi policor béhet brenda hapésirés territoriale e cila éshté nén pérgjegjésing e
stacionit, apo ndonjé njésiti tjetér policor.

2. Ekipet patrulluese kryesisht patrullojné né kémbé, duke géndruar né vende publike té
dukshme, né ményré gé prezenca e tyre té ndikojé pozitivisht né siguriné e qytetaréve, si dhe té
jeté si proaktive né parandalimin e veprimeve té kundérligjshme. Shpérndarja e ekipeve
patrulluese béhet varésisht prej nevojave dhe situatés.

3. Me rastin e patrullimit me automjet policor duhet té pérdoren automjetet té cilat i kané
tabelat dhe simbolet policore, pérfshiré edhe pajisjet emergjente. Para se té fillojé patrullimi,
zyrtari policor i cili ngarkohet me automjetin patrullues duhet té sigurohet se automjeti dhe
pajisjet emergjente té jené né gjendje té rregullt. Gjaté pérdorimit té€ automjetit policor duhet té
pérkujdesen pér siguriné e té gjithé personave, pa marré parasysh rrethanat ekzistuese. Asnjé
intervenim me automjetin policor nuk arsyetohet nése me até rast rrezikon veten apo siguriné
publike, pa marré parasysh rrethanat emergjente.

4. Nése gjaté patrullimit njésitet patrulluese ballafagohen me ndonjé problem apo rast
emergjent dhe zyrtari policor e vleréson se ka nevojé pér ndihmé/asistencé nga policét tjerg,
atéheré pérmes gendrés sé komunikimit (bazés) duhet té kérkohet asistenca apo ndihma policore.

4.1. Zyrtari policor i cili i ofron asistencé njésitit patrullues, duhet té jeté né mbéshtetje
derisa té pérfundon/zgjidhet rasti, ose derisa situata té vihet nén kontroll;

4.2. Zyrtari policor i cili ka kérkuar ndihmé/asistencé policore éshté pérgjegjés pér rastin,
pérderisa i njéjti té shkarkohet apo zévendésohet me kérkesén e mbikéqyrésit apo ndonjé
epror tjetér mé i larté apo kur rasti/problemi pérfundon apo zgjidhet.

Neni 5
Zona e pérgjegjésiseé



1. Zyrtarét policoré patrullues, respektivisht sektorét policoré duhet té jené né dijeni pér:
hapésirén territoriale, e cila i takon stacionit policor, njohuri pér rrugét dhe rreziget né trafik, si
dhe njohuri tjera té cilat nuk kufizohen vetém né:
Emrat e personave té dyshimté, personave me té kaluar kriminale, vendet ku ata banojné
dhe ku zakonisht géndrojné;
1.1. Selité e gjykatave dhe prokurorive;
1.2. Institucionet e Shérbimeve Sociale, dhe
1.3. Spitalet, ambulancat dhe organizatat tjera shéndetésore gé kujdesen pér shéndetin e
popullsisé.

2. Udhéhegésit e njésiteve patrulluese, sipas nevojés hartojné plane té ndryshme operative pér
situata/raste té veganta.

3. Zyrtarét policoré gjaté patrullimit dhe ndalimit té personave dhe automjeteve té dyshimta
duhet té jené té kujdesshém nga rreziget e mundshme té cilat mund té jené té natyrés té
ndryshme.

4. Gjaté patrullimit apo rregullimit té trafikut dhe ndaljes sé automjeteve motorike, zyrtarét
policoré jané té obliguar gé ta bartin jelekun reflektues, ndérsa né orét e mbrémjes t’i pérdorin
edhe baterité me drita fluoreshente.

Neni 6
Rregullat e komunikimit me rastin e ndalimit

Zyrtarét policoré me rastin e ndaljes sé kundérvajtésit apo personit té dyshimté duhet té evitojné
komentet dhe polemikat e panevojshme me kundérvajtésin. Né kéto raste ndaj kundérvajtésit
kryhen veprimet té cilat nuk kufizohen vetém né:

a)  Arsyeja e ndaljes;

b)  Kundérvajtja e shkaktuar;

c)  Kérkimi i dokumentacionit identifikues;

d)  Rrezikun té cilin ajo kundérvajtje e paraget pér publikun;

e)  Kérkesén pér kundérvajtje dhe gjykatén e cila éshté kompetente té vendosé.

Neni 7
Kufizimi i pérkohshém i lirisé sé lévizjes
1. Zyrtarét policoré, nése éshté e nevojshme gjaté patrullimit mund té vendosin kufizime dhe

pengesa né rrugé, mirépo paraprakisht duhet té lejohet nga mbikéqyrési i patrullés.

2. Kufizimet dhe pengesa nga paragrafi paraprak mund té vendosen né rrethanat té cilat nuk
kufizohen vetém:

2.1. Kur kemi té b&jmé me fatkegési té rénda ose me ndonjé katastrofé natyrore apo té
shkaktuara nga faktori njeri, e té cilat paragesin rrezik pér qytetarét;
2.2. Pér té béré kontrollin e automjeteve dhe té sigurisé sé trafikut;



2.3. Pér té béré kérkimin apo kontrollin e personave té dyshimté, personave té dénuar apo té
arratisur.

3. Pa lejen apo autorizimin e mbikéqyrésit, vendosja e pengesave né rrugé mund té iniciohet
veté kur: jeta dhe siguria e zyrtarit policor dhe e personave tjeré éshté né rrezik, pér té béré
kapjen e ndonjé personi té dyshimté apo té kérkuar i cili éshté i rrezikshém, pér té penguar
démtimin apo asgjésimin e pasurisé me pérmasa té médha.

Nése pér shkak té kétyre rrethanave vendosen pengesat, atéheré policét patrullues sa mé paré qé
té jeté e mundur duhet ta informojné eprorin apo mbikéqyrésin mé té larté.

4. Nése vendosen pengesat né rrugé, éshté e nevojshme gé paraprakisht té béhet vlerésimi i
situatés dhe té zgjidhet vendi sa mé i pérshtatshém pér siguriné e zyrtaréve policoré dhe pér
qytetarét se ku duhet té vendosen pengesat.

Neni 8
Patrullimi me bicikleta

1. Patrullimi policor mund té béhet me bigcikleta té policisé. Ky lloj patrullimi éshté shumé
praktik dhe efikas dhe kryesisht aplikohet né qytet ku trafiku dhe frekuentimi i qytetaréve éshté i
madh.

2. Policét té cilét punojné né njésitin e bicikletave duhet té jené té trajnuar dhe té certifikuar né
pérdorimin e bigikletave.

3. Patrulla policore me bicikleta pérbéhet prej sé paku prej dy zyrtaréve policoré, mirépo né
rrethana té caktuara, me lejen e udhéhegésit té késaj njésie mund té patrullojné edhe vetém.

Neni 9
Pérdorimi i motogikletave

1. Ekipi i Motocikletave pérve¢ patrullimit angazhohet edhe pér kontrollim té trafikut,
pércjelljen e personaliteteve té réndésishme, delegacioneve diplomatike, si dhe raste tjera sipas
nevojeés.

2. Patrullimi me motocikleta policore béhet varésisht nga kushtet klimatike. Nése moti éshté i
keq dhe paraget rrezik shtesé pér policin me motogikleté, zyrtari pérgjegjés pér operacione éshté
pérgjegjés gé té vendosin se kur (né cilat dit€) zyrtarét policé do té operojné me motocikleta.

2.1. Operimi me motogikleta fillon me 15 Mars dhe pérfundon me 15 Néntor, por nuk
mund té pérdoren kur temperaturat jané mé té uléta se 3 gradé celsius;

2.2. Pérjashtimisht brenda afati kohor nga nénparagrafi 2.1, motogikletat mund té pérdoren
nése kérkohet nga niveli ma i larté né Polici.

3. Pérdorimi i motocikletés policore né operacionet e ndjekjes é&shté i ndaluar, pérve¢ né
rrethana kur zyrtari policor vleréson se ikja e té dyshimtit apo e autorit té& krimit paraget njé
rrezik té larté dhe té drejtpérdrejté pér personat tjeré dhe pér veté zyrtarin policor.



4. Zyrtari policor i cili me motogikleté éshté né ndjekje té ndonjé vozitési té automjetit té
dyshimté éshté i obliguar gé ndjekjen ta ndérpresé menjéheré pasi gé automjeti policor té vijé
dhe ta marré pérsipér pérgjegjésiné pér ndjekje.

Neni 10
Ndalja e automjeteve

1. Ndalja e automjeteve pér shkak té kundérvajtjeve né trafik apo pér géllime tjera né té
shumtén e rasteve konsiderohet si detyré e rregullt e zyrtaréve policoré patrullues. Pér shkak té
rrezigeve me té cilat ballafagohen me rastin e ndaljes zyrtarét policoré duhet té jené té
kujdesshém dhe t’i ndérmarrin té gjitha masat e nevojshme té ndaljes, né ményré qé
pjesémarrésit tjeré né trafik dhe veté zyrtarét policoré té mos rrezikohen.

2. Me rastin e ndaljes sé automjeteve né trafikun rrugor, zyrtarét policoré duhet ta kené
parasysh situatén dhe rrethanat né trafik, si: llojin e rrugés, dendésiné apo frekuencén né trafik
dhe urgjencén pér ndaljen e automjeteve, né ményré gé pastaj té pércaktohen pér teknikat,
taktikat, metodat dhe procedurat té cilat do t’i aplikojné me rastin e ndaljes sé automjeteve.

Neni 11
Ndalimi i automjeteve me rrezikshméri té larté

1. Neése gjaté patrullimit, zyrtarét policoré me arsye besojné se éshté e nevojshme qgé té ndalet
ndonjé automjet pér shkak té dyshimit se personi éshté i pérfshiré né ndonjé krim, ose té
dyshimit se né té jané personat né kérkim, atéheré duhet té ndérmarré veprimet té cilat nuk
kufizohen vetém né:

1.1. Njoftimin e gendrés sé komunikimit pér rastin apo arsyen e ndaljes, té sigurojé
informata lidhur me automjetin né fjalé, numrin e udhétaréve, si dhe nése éshté e nevojshme
té kérkojé ndihmén e duhur pér té béré ndaljen.
1.2.  Zyrtari policor nuk duhet té iniciojé ndaljen e automjeteve me rrezikshméri té larté,
pérderisa nuk jané gati njésitet mbéshtetése, pérve¢ né rastet urgjente ku pér shkak té
rrezikshmérisé kérkohet veprim i menjéhershém.
1.3.  Zyrtari policor i cili e ka nisur ndaljen, apo zyrtari policor i cili e ka pozitén mé té miré
té vézhgimit, duhet pérmes sistemit té komunikimit (megafonit) ta urdhérojé ndaljen. Vetém
njé polic duhet té japé urdhra dhe menjéheré pas ndaljes, zyrtarét policoré duhet sa mé
shpejté gé té jeté e mundur té dalin nga automjetet e tyre dhe té€ marrin pozicionet e duhura
pér mbrojtje eventuale.
1.4. Pas ndaljes, personi i ndaluar duhet t’i zbatojé urdhrat e policit té cilat nuk kufizohen
vetém né kéto veprime:

a) Té ulé xhamin e dritares;

b) Té ngrité duart lart mbi timon;

c) Qé shoferi me dorén e majté t’i nxjerré celésat dhe t’i hedhé né toké;

d) Té hapé derén nga ana e jashtme;

e) Té dalé nga vetura;

f)  Me duar té ngritura lart té kthehet me shpiné kah zyrtarét policorg;



g) Té ecé me shpiné prapa derisa té urdhérohet pér t’u ndalur dhe pastaj té shtrihet pér
toke, duke i shtriré duart anash né ményré qé t’u vihen prangat; dhe
h) T’i afrohen me kujdes automjetit té dyshimté pér ta kontrolluar.

Neni 12
Ndalja e automjeteve me mbingarkesé dhe jashté dimensioneve

1. Neése zyrtari policor patrullues vilerésojné se éshté e nevojshme gé té ndalet ndonjé automjet
transportues me peshé dhe dimensione tej masés sé lejuar, atéheré duhet té zbatohen procedurat
vijuese:

1.1. Té pércaktohet vendi i cili éshté mé i pérshtatshém dhe mé i sigurt pér ndaljen e
automjetit transportues.

1.2.  T’i mundésohet shoferit kohé dhe distancé e mjaftueshme pér t’u ndalur.

1.3. Pas ndaljes, zyrtari policor nga pjesa e prapme i afrohet kabinés sé automjetit, duke e
shfrytézuar pasqyrén e jashtme té shoferit pér té vézhguar lévizjet e shoferit. Né asnjé
ményré zyrtari policor nuk duhet té hipé né kabiné pér té komunikuar me shoferin, por duhet
té géndrojé né pjesén e prapme té derés sé shoferit dhe nése e sheh té arsyeshme té kérkohet
nga ai gé té dalé nga mjeti transportues.

Neni 13
Ekipet policore me gen

1. Policia, me géllim té mbajtjes sé rendit, parandalimit té krimit, zbulimit té veprave penale
dhe kryerésve té kétyre veprave, patrullimit né zonat kufitare, zbulimit té kufomave, substancave
narkotike, mjeteve shpérthyese dhe mjeteve pér shkaktimin e zjarrit ka formuar ekipet me gen
policoré.

2. Para pérdorimit té genit, zyrtari policor gé pérdor genin, duhet t’i keté té gjitha informatat e
nevojshme. Kéto informata pérfshijné, por nuk kufizohen vetém né:
2.1. Moshén e individit apo vlerésimi i pérafért;
2.2. Natyrén e kundérvajtjes sé dyshuar;
2.3. Rrezikun e mundshém ndaj masés apo zyrtaréve policoré né vendngjarje, nése geni
policor lirohet pér té vepruar,;
2.4. Shkalla e rezistencés; dhe
2.5. Mundésia pér ikjen/arratisien e personit té dyshimté, nése geni i policisé nuk
angazhohet.

3. Policia e pérdoré genin e policisé pér t’i kontrolluar objektet e ndryshme, nése me arsye
besohet se né to éshté strehuar ndonjé person i kérkuar, substancé narkotike apo mjete
shpérthyese. Né kéto raste duhet té aplikohen procedurat si né vijim:
3.1. Perimetri i ndértesés duhet té sigurohet nga zyrtarét policorg;
3.2. Té kontaktohet pronari apo pérgjegjési i ndértesés, né ményré qé té vértetohet se a ka
banues apo persona té tjeré né até ndértesé;
3.3. Té pérkujdeset gé té gjithé banuesit dhe personat tjeré té largohen nga objekti i cili
parashihet gé té kontrollohet.



4. Ekipet policore me gen mund té angazhohen pér kontrollimin e masés me rastin e protestave,
demonstratave apo tubimeve tjera, nése pér kété autorizohen nga zyrtarét kompetenté té Policisé.

5. Zyrtarét policoré mund ta angazhojné genin policor pér kérkimin e substancave narkotike, té
cilat mund té gjinden népér objekte, mjete transporti, valixhe dhe gjésende tjera.

6. Ekipet policore mund té angazhohen pér gjetjen/zbulimin e mjeteve shpérthyese dhe largimin
e kétyre mjeteve.

7. Kur genté policoré jané né dispozicion pér gjurmim, atéheré ata mund té angazhohen pér
gjetjen e personave té humbur, personave té dyshimté, gjetjen e kufomave ose pér té gjetur
ndonjé déshmi, e cila né gjykaté mund té pérdoret si déshmi/prové.

8. Qeni policor nuk duhet té pérdoret pér shumim, pjesémarrje népér shfagje, né fusha té
dyluftimit, né ekspozita apo demonstrime té tjera, pérve¢c nése njé gjé e tillé autorizohet me
shkrim nga Drejtori i Pérgjithshém apo i autorizuari i tij.

9. Zyrtari policor i cili éshté pérgjegjés pér genin e policisé éshté i obliguar gé té pérkujdeset
pér genin policor derisa éshté né kryerje té detyrés dhe jashté detyrés.

10. Nése zyrtari policor i cili éshté pérgjegjés i genit nuk mund té pérkujdeset pér genin me té
cilin éshté i ngarkuar pér shkak té ndonjé sémundje, 1éndimi apo té ndonjé pushimi, atéheré
caktohet njé zyrtar policor/stérvités tjetér, i cili pérkohésisht do té pérkujdeset pér genin policor
ose geni do té vendoset né ndonjé vend té caktuar nga autoriteti kompetent.

Neni 14
Trafiku rrugor

1. Zyrtarét policoré té trafikut rrugor kryejné detyra té cilat nuk kufizohen vetém né:
1.1. Detyrat né zbatim té ligjeve té cilat kané té& béjné me trafik, angazhimin né trajtimin
dhe hetimin e aksidenteve me Iéndime té rénda apo me fatalitet, té shkaktuara nga automjetet
motorike né zonat urbane, si dhe té gjitha aksidenteve tjera té shkaktuara jashté zonave
urbane;
1.2. Té mbajé rendin dhe té kontrollojé trafikun e automjeteve brenda territorit té Kosoveés,
duke u bazuar né ligjet dhe aktet nénligjore né fuqi té cilat kané té béjné me trafikun rrugor.

2. Aksidentet e shkaktuara né trafikun urban mund té trajtohen nga stacionet policore, nése
njésitet e trafikut nuk jané né dispozicion.

3. Njésiti i Trafikut operon né pajtueshméri me ligjet dhe aktet gé rregullojné dhe aktet gé e
rregullojné fushén e trafikut rrugor, udhézuesin pér ményrén e kryerjes sé detyrave né
mbikéqyrjen dhe rregullimin e trafikut rrugor né té cilin pércaktohen rregullat, procedurat dhe
udhézimet pér personelin e policisé, rregulloret, PSO, vendimet dhe aktet tjera té ngjashme.



4. Zyrtarét policoré patrullues té Stacionit, té cilét iu pérgjigjen aksidenteve brenda zonave
urbane, pasi qé té arrijné né vendin e ngjarjes dhe ta konstatojné se éshté shkaktuar aksidenti me
Iéndime té rénda ose me fatalitet jané té obliguar gé t’i kryejné veprimet té cilat nuk kufizohen
vetém né:
4.1. Kontaktimin me Qendrén e Komunikimit, né ményré qé pérmes saj ta njoftojé Njésitin
e Trafikut pér aksidentin e shkaktuar;
4.2. Sigurimin e vendit té ngjarjes, pérderisa té arrijé Njésiti i Trafikut;
4.3. Pas arritjes sé Njésitit t& Trafikut, policét e stacionit policor duhet té jené né mbéshtetje
té tyre pér derisa rasti té pérfundojé;
4.4. Nése Njésiti i Trafikut nuk mund té jeté né dispozicion, atéheré me kérkesén e gendrés
sé komunikimit polici i stacionit policor duhet té merret me rast/aksident.

5. Njésiti i Trafikut merret me té gjitha aksidentet e trafikut té cilat rezultojné me Iéndime apo
pasoja té rénda dhe me fatalitet, té cilat kané ndodhur né territorin e Kosovés, pérveg rasteve kur
pér shkage objektive nuk mund té jeté né dispozicion dhe té merren me kéto raste.

6. Divizioni i Komunikacionit Rrugor éshté i obliguar qé té mbajé informata statistikore lidhur
me aksidentet dhe kundérvajtjet e shkaktuara né trafik, faktorét gé kané shkaktuar aksidente, si
dhe té dhénat tjera té cilat jané té nevojshme.

Neni 15
Patrullimi né zonén kufitare

Departamenti i Policisé Kufitare, né kuadér té togjeve patrulluese, pér mbikéqyrje té brezit
kufitar pérveg automjeteve policore pér patrullim shfrytézon edhe kéto mjete motorike:

a) Saja motorike;

b) Barka patrulluese; dhe

c) Motocikleta me katér rroté.

KAPITULLI I
RUAJTJA, BARTJA DHE PERDORIMI | ARMES ZYRTARE

Neni 16
Ruajtja e armés zyrtare

1. Ruajtja dhe sigurimi i armés zyrtare éshté pérgjegjési e zyrtarit policor, té cilit i éshté dhéné
arma. Zyrtarét policoré duhet té sigurohen se arma e tyre mirémbahet dhe éshté né gjendje
funksionale.

2. Zyrtari policor, derisa nuk éshté né detyré, apo derisa nuk e barté armén zyrtare éshté i
obliguar gé até ta vendos né njé vend té sigurt.

3. Nése zyrtari policor udhéton jashté shtetit dhe nuk ka mundési gé armén ta vendos né
ndonjé vend té sigurt, atéheré até mund ta dorézojé pér ruajtie né Zyrén pér Shérbime
Mbéshtetése/Njésia pér Pérkrahjen e Personelit, e cila &shté né kuadér té stacionit policor apo né



ndonjé njésit tjetér né kuadér té Drejtorisé Rajonale apo Drejtorisé sé Pérgjithshme dhe duhet ta
informoj mbikéqyrésin e drejtpérdrejt.

4. Zyrtari policor kur armén e dorézon pér ruajtje duhet té sigurohet se arma éshté e pastruar
dhe né gjendje té rregullt, e pastaj té béhet regjistrimi dhe deponimi i saj. Para dorézimit arma
vendoset né kutiné e armés pér ruajtje, me ¢’rast zyrtari i zyrés mbéshtetése duhet ta kontrollojé
armén dhe municionin i cili i dorézohet pér ruajtje, e pastaj e vendos até né vend té sigurt.

5. Zyra pér Shérbime Mbéshtetése/Njésia pér Pérkrahjen e Personelit e cila e mban armén né
ruajtje duhet té mbajé listén pér armét té cilat ruhen, né pérmbajtjen e té cilés duhet té shénohen
té dhénat si né vijim:

a) emrin e zyrtarit policor,

b) numrin e KI-sé té zyrtarit policor,

€) numrin serik té armés,

d) sasiné e municionit,

e) datén e pranim-dorézimit (nénshkruar nga mbikéqyrési i Zyrés pér Shérbime

Mbéshtetése/ Njésia pér Pérkrahjen e Personelit dhe zyrtari policor).

6. Zyrtari policor me rastin e kthimit, apo para se ta fillojé punén éshté i obliguar gé ta marré
armén nga Zyra pér Shérbime Mbéshtetése/Njésia pér Pérkrahjen e Personelit, me ¢’rast duhet ta
kontrollojé até pér t’u siguruar se a éshté arma dhe municioni né gjendjen né té cilén éshté
dorézuar.

Neni 17
Bartja e armés zyrtare

1. Secili zyrtar policor, pa marré parasysh gradén, derisa éshté né kryerje té detyrés éshté i
obliguar gé ta barté armén zyrtare, ndérsa kur nuk éshté né kryerje té detyrés ka té drejté ta barté
armeén zyrtare, mirépo nuk éshté i obliguar.

2. Zyrtari policor gjaté bartjes sé armeés, éshté i obliguar gé me veti ta barté kartelén zyrtare
identifikuese, si dhe té pérkujdeset gé té mbajé veshje adekuate né ményré gé arma mos t’i shihet
gjaté bartjes.

3. Zyrtari policor, derisa éshté né uniformé dhe né kryerje té detyrés, armén duhet ta barté né
kélléfin zyrtar, duke iu pérmbajtur rregullave té bartjes sé armés sé zjarrit, té cilat pércaktohen
me dispozita té késaj rregulloreje dhe me aktet tjera té brendshme.

4. Zyrtarit policor, me akt té vecanté mund t’i merret pérkohésisht arma zyrtare, dhe até nése:
a) éshté i suspenduar;
b) éshté i arrestuar;
c) éshté nén ndikim té alkoolit dhe substancave psikotropike;
d) pérkohésisht i pezullohet marrédhénia e punés né Polici;
e) pér shkage shéndetésore dhe psikike; dhe
f) nése déshton né trajnim dhe ricertifikim pér pérdorimin e armés.



5. Me dispozitat e Udhézimit administrativ 03/2013 pér pérdorimin e arméve té zjarrit nga
zyrtarét policoré, pércaktohen rregullat té cilat kané té béjné me mbajtjen, bartjen dhe pérdorimin
e arméve té zjarrit nga zyrtarét policoré, si dhe rrethanat né té cilat atyre iu kufizohet
pérkohésisht e drejta e posedimit, bartjes dhe pérdorimit té armés zyrtare.

Neni 18
Rregullat pér bartjen e armés zyrtare

1. Zyrtari policor, i cili éshté né kryerje té detyrés dhe e bart armén zyrtare éshté i obliguar gé
t’u pérmbahet rregullave dhe kufizimeve si né vijim:
1.1. Armén ta mbajé né gjendje t&¢ mbushur, né ményré gé arma té jeté e gatshme pér
pérdorim/zbrazje.
1.2. Zyrtarét policoré armén e zbrazté mund ta mbajné né rastet té cilat nuk kufizohen
vetém kur:
1.2.1. Jané né poligon té gjuajtjes;
1.2.2. Marrin pjesé né ushtrime apo trajnimin pér gjuajtie me armé, dhe kur nga
udhéhegési apo mbikéqyrési i trajnimit kérkohet njé gjé e tillé;
1.2.3. Hyhet né objektet e disa institucioneve si: ndértesén e gjykatés, burgut, apo
ndonjé vend tjetér publik ku kérkohet gé gjaté géndrimit né ato objekte té gjitha armét
té jené té zbrazéta; dhe
1.2.4. NEé rastet e nevojave specifike.

1.3. Né armén zyrtare duhet té vendoset vetém municion i cili jepet nga Policia.
2. Armén zyrtare zyrtari policor nuk duhet ta nxjerré, ta tregojé apo ta ekspozojé pa nevojé.

3. Gjaté bartjes sé armés, zyrtari policor éshté i obliguar gé té jeté i kujdesshém, né ményré gé
t'i shmanget zbrazjes sé rastésishme té saj, ndérsa nése arma nuk bartet duhet gjithmoné té
vendoset né vend té sigurt.

Neni 19
Kufizimet pér pérdorim apo gjuajtje me armé zyrtare

1. Nése zyrtari policor e pérdoré/zbrazé armén e zjarrit né vendet publike, atéheré ai duhet t’i
ndérmarré té gjitha masat e nevojshme preventive, né ményré gé kalimtarét e rastit mos té
rrezikohen, si dhe démet dhe pasojat mundésisht té jené sa mé té vogla.

2. Zyrtari policor gé éshté nén ndikimin e alkoolit apo substancave psikotropike nuk guxon té
mbajé armeé zyrtare.

3. Me rastin e pérdorimit t€ armés me géllim té konstatimit té gjendjes sé saj, zyrtari policor
fillimisht duhet té sigurohet se arma éshté e zbrazét, kété mos ta béjé né prezencén e personave
tjeré dhe té jeté i kujdesshém dhe té mos béj manovrime té panevojshme me armén e mbushur.

Neni 20
Raportimi mbi zbrazjen e armés



Zyrtari policor, i cili e pérdoré/zbrazé armén e zjarrit derisa éshté né kryerje té detyrés éshté i
obliguar gé menjéheré (sa mé shpejt gé té jeté e mundur) ta lajmérojé mbikéqyrésin e tij té
drejtpérdrejté, ndérsa gjaté ndérrimit ta béjé njé raport me shkrim lidhur me pérdorimin e armés
sé zjarrit. Pas kétyre veprimeve mbikéqyrési obligohet ta plotésojé raportin/formularin mbi
zbrazjen e armés, duke u bazuar né dispozitat nga neni 11 i Udhézimit administrativ 03/2012 pér
pérdorimin e arméve té zjarrit nga zyrtarét policoré.

Neni 21
Ruajtja dhe mirémbajtja e armés zyrtare

1. Zyrtari policor duhet té pérkujdeset qé armén zyrtare ta mbajé dhe mirémbajé né gjendje té
rregullt. Zyrtarit policor, pa marré parasysh a éshté né kryerje té detyrés apo jo éshté i obliguar
gé armén zyrtare ta mbajé té pastér dhe né gjendje té rregullt pér pérdorim.

2. Zyrtari policor nuk duhet armén e vet zyrtare t’ia japé apo t’ia dorézojé askujt, pérvec:
instruktorit t& gjuajtjes, instruktorit pér armé, mbikéqyrésit apo komandantit té tij, apo ndonjé
mbikéqyrési apo eprori té nivelit mé té larté.

3. Né& armén zyrtare nuk lejohet gé té béhet ndonjé ndryshim, pérve¢ nése me autorizim té
instruktorit té gjuajtjes lejohet ndryshimi, i cili duhet té béhet nga depoisti i arméve. Arma
zyrtare né ¢do kohé mund té inspektohet nga mbikéqyrési apo instruktori i gjuajtjes.

KAPITULLI IV
ARRESTIMI, NDALIMIN POLICOR DHE KUFIYIMI | LEVIZJES SE LIRE

Neni 22
Arrestimi dhe ndalimi i personave

1. Policia e Kosovés, bazuar né autorizimet policore té pércaktuara me dispozitat e Ligjit pér
Policingé, Kodin e Procedurés Penale (né tekstin e métejmé: KPP), Udhézimin administrativ
01/2012 dhe aktet tjera normative né fuqi gé e rregullojné kété céshtje éshté autorizuar qé té béjé
arrestimin dhe ndalimin e personave té dyshimté.

2. Arrestimi dhe ndalimi i personave nga ana e zyrtaréve policoré béhet veté atéheré kur éshté
e domosdoshme dhe até, pér ag sa éshté e nevojshme gé té arrihen objektivat legjitime té
Policisé, por jo mé gjaté se gjashté (6) oré, pérvec né rastet e pércaktuara me ligj dhe akte tjera
normative.

3. Arrestimi i pérkohshém dhe ndalimi i personave té miturit nga ana e policisé, béhet né
pérputhje me dispozitat e KPP-sé dhe Kodit té Drejtésisé pér té Mitur.

Neni 23
Arrestimi dhe ndalimi i pérkohshém



1. Kur njé person kapet né flagrancé deri sa éshté duke e kryer veprén penale, e cila ndiget
sipas detyrés zyrtare ose éshté né ndjekje pér veprén e kryer penale, policia éshté e autorizuar ta
arrestojé até pérkohésisht edhe pa urdhér té gjykatés.

2. Pas arrestimit té personit té dyshimté, sa mé shpejt gqé éshté e mundur, por jo mé voné se
gjashté oré nga koha e arrestimit, prokurori publik personit té arrestuar ia léshon vendim mbi
ndalimin. Ky vendim duhet té pérfshijé emrin dhe mbiemrin e personit té arrestuar, vendin, ditén
dhe kohén e arrestimit, veprén penale pér té cilén dyshohet, bazén juridike pér arrestim dhe
udhézimin pér té drejtén né ankese.

Neni 24
Té drejtat e personit té arrestuar

1. Zyrtari policor me rastin e arrestimit dhe ndalimit éshté i obliguar qé t’iu pérmbahet
dispozitave ligjore mbi té drejtat e personit té arrestuar té pércaktuara me dispozitat e KPP.

2. Personi i arrestuar gézon kéto té drejta:
2.1. Tédrejtén qé té informohet pér arsyet e arrestimit né gjuhén té cilén ai/ajo e kupton;
2.2. Té drejtén pér té heshtur dne mos ti pérgjigjet asnjé pyetjeje, pérve¢ obligimit pér
dhénien e té dhénave/shénimeve mbi identitetin e tij/saj;
2.3. Té drejtén pér ti ofrohet pérkthimi pa pagesé, nése nuk mund ta kuptojé ose ta flasé
gjuhén e organeve legjitime;
2.4. T’i ofrohet ndihma e mbrojtjes sipas zgjidhjes sé tij/saj. Nése i arrestuar nuk ka
mundési gé té angazhoj mbrojtés dhe askush nuk angazhon mbrojtés pér té, atéheré atij i
caktohet mbrojtési me shpenzime publike.
2.5. T’injoftojé ose té kérkojé nga organet e zbatimit té ligjit gé ta njoftojné familjen e
personit té arrestuar, apo ndonjé person tjetér té caktuar sipas zgjedhjes sé tij pér arrestimin;
2.6. Té keté kontroll dhe trajtim mjekésor, duke pérfshiré edhe trajtimin psikiatrik;
2.7. Nése i arrestuari éshté shtetas i huaj, pérvec té drejtave gé i takojné cdo té arrestuari
ai/fajo ka edhe kéto té drejta: t¢ komunikojé me gojé ose me shkrim, pérmes zyrés sé
ndérlidhjes, postés konsullore, misionit diplomatik té shtetit qytetar i té cilit &shté ai/ajo, apo
me pérfagésuesin e organizatés kompetente ndérkombétare, nése éshté refugjaté ose nén
mbrojtjen e ndonjé organizate ndérgeveritare;

3. Personi i arrestuar vecohet nga personat e dénuar ose nga personat e paraburgosur.
4. Personat e arrestuar apo ndaluar té gjinive té ndryshme nuk mbahen né té njéjtén dhomeé.

5. Personit t& ndaluar pér mé shumé se dymbédhjeté (12) oré i sigurohen tri racione ushgimi
brenda dités.

6. Brenda njézet e katér (24) oréve, personi i arrestuar ka té drejté né sé paku teté (8) oré
pushim pa ndérprerje. Gjaté kohe sé pushimit personi i arrestuar nuk merret né pyetje e as nuk
trazohet nga policia lidhur me hetimin.

Neni 25



Njoftimi pér arrestimin

1. Personi i arrestuar ka té drejté gé menjéheré pas arrestimit té lajmérojé ose té kérkojé nga
policia qé té lajmérojné anétarin e familjes ose ndonjé person tjetér sipas zgjedhjes sé tij pér
arrestimin dhe vendin e ndalimit, si dhe pér ¢do ndryshim té mévonshém té vendit té ndalimit,
menjéheré pas ndryshimit té tillé.

2. Kur personi i arrestuar nuk e ka mbushur moshén tetémbédhjeté (18) vjet, policia menjéheré
pas arrestimit e lajméron prindin ose pérfagésuesin ligjor té personit té arrestuar pér arrestimin
dhe vendin e ndalimit dhe pér ¢do ndryshim té mévonshém té vendit té ndalimit.

3. Kur lajmérimi pér arrestim nga paragrafi 1 dhe 2 i kétij neni éshté i pamundur ose do té ishte
I démshém pér personin e arrestuar, apo i arrestuari shprehimisht refuzohet, policia e lajméron
Qendrén pér puné sociale.

4. Lajmérimi i anétaréve té familjes dhe i personave té tjeré pérkatés pér arrestimin e personit té
dyshimté mund té vonohet mé sé shumti deri né njézet e katér (24) oré, nése prokurori i shtetit
¢mon se kjo kushtézohet me nevoja té jashtézakonshme pér hetimin e rastit. Vonesé té tillé nuk
vlejné pér personin e arrestuar i cili éshté nén moshén tetémbédhjeté (18) vjet, ose i cili tregon
shenja té ¢rregullimit apo té paaftésisé mendore.

Neni 26
Té drejtat e personit té arrestuar gjaté marrjes né pyetje

1. Gjaté marrjes né pyetje nga policia, personi i arrestuar ka té drejté né praniné e mbrojtésit té
tij. Nése mbrojtési nuk paraqitet brenda dy (2) oréve pas informimit pér arrestimin, Policia i
cakton mbrojtés tjetér. Nése, pas informimit nga policia edhe mbrojtési tjetér nuk paragitet
brenda njé ore, personi i arrestuar mund té merret né pyetje vetém nése prokurori i shtetit ose
policia cmon se shtyrja e métejshme do té rrezikonte seriozisht zbatimin e hetimeve.

2. Me rastin e marrjes né pyetje té personit té arrestuar pérshtatshmérish zbatohen nenet 152
deri 155 té KPP,

3. Gjaté marrjes né pyetje té personit té arrestuar duhet té béhen pushime té shkurtra né interval
kohor prej dy (2) orésh. Pushimi mund té shtyhet kur ka shkage té arsyeshme pér té besuar se
shtyrja do té:

3.1. shkaktonte rrezik pér Iéndim té personave, humbje apo démtim té réndé té pasuriseé;

3.2. shtynte pa nevojé ndalimin e personit ose pérfundimin e marrjes né pyetje; ose

3.3. prejudikonte rezultatin e hetimeve.

4. Gjaté marrjes né pyetje nuk kérkohet nga personi i arrestuar gé té géndrojé né kémbé, si dhe
nuk i mohohet ushqimi, uji dhe kujdesi i nevojshém mjekeésor.

5. Procesverbalet mbi arrestimin ruhen né polici dhjeté (10) vjet, nga koha e pérfundimit zyrtar
té procedurés penale ose nga lirimi i personit té ndaluar.



Neni 27
Procesverbali i arrestimit

1. Policia mban njé procesverbal té vetém pér té gjitha veprimet e ndérmarra lidhur me personin
e arrestuar, duke pérfshiré:
1.1.  té dhénat personale té té arrestuarit;
1.2.  arsyet e arrestimit;
1.3.  veprén penale pér té cilén dyshohet;
1.4.  autorizimin ose njoftimin e prokurorit té shtetit;
1.5.  vendin, datén dhe kohén e sakté té arrestimit;
1.6. rrethanat e arrestimit;
1.7.  cfarédo vendimi té prokurorit té shtetit lidhur me ndalimin;
1.8.  vendin e ndalimit;
1.9. identitetet pérkatése té zyrtaréve té policisé dhe té prokurorit té shtetit;
1.10. njoftimin gojor dhe me shkrim té personit té arrestuar mbi té drejtat e tij té parapara
né nenin 164, paragrafi 4. dhe nenin 167 t&¢ KPP-sé;
1.11. informimin mbi ushtrimin e té drejtave té parapara né nén-paragrafin 1.10. té Kkétij
paragrafi nga personi i arrestuar, vecanérisht e drejta né mbrojtés dhe e drejta pér t’i
lajméruar anétarét e familjes ose personat tjeré pérkatés;
1.12. Iéndimet e dukshme apo shenjat tjera gé shtrojné nevojén pér ndihmé mjekésore;
1.13. ndérmarrjen e njé ekzaminimi mjekésor ose sigurimin e trajtimit mjekésor;
1.14. informacionin mbi kontrollin e pérkohshém dhe pérshkrimin e sendeve té marra nga
personi né kohén e arrestimit ose gjaté ndalimit;
1.15. daljen e personit té arrestuar nga objekti, pérfshiré kohén dhe datén e sakté, nése
personi éshté liruar apo éshté dérguar né gjykaté, apo nése éshté transferuar né gendrén e
paraburgimit.

2. Policia mban procesverbal pér ¢cdo seancé té marrjes né pyetje té personit té arrestuar, duke
pérfshiré kohén e fillimit dhe té pérfundimit té marrjes né pyetje, identitetin e zyrtarit té policisé i
cili e ka marré né pyetje dhe personat tjeré té pranishém. Nése mbrojtési i personit té arrestuar
nuk ka gené i pranishém me rastin e marrjes né pyetje, éshté obligative qé té evidentohet né
procesverbal.

3. Procesverbalet nga paragrafi 1. i kétij neni nénshkruhen nga zyrtari pérkatés i policisé dhe
nga personi i arrestuar. Kur personi i arrestuar refuzon nénshkrimin e procesverbalit, zyrtari
kompetent e shénon refuzimin e tillé, duke i cek arsyet e refuzimit ose komentet eventuale té
personit té arrestuar té béra me shkrim ose me gojé.

4. Procesverbalet nga paragrafét paraprak té kétij neni i vihen né dispozicion personit té
arrestuar dhe mbrojtésit té tij, nése kéta e kérkojné.

Neni 28
Arresti i pérkohshém dhe ndalimi policor i personave té miturve

1. Arresti i pérkohshém dhe ndalimi policor i té miturit urdhérohet vetém si masé e fundit dhe
até pér njé kohé sa mé té shkurtér t¢ mundshme.



2. Arrestimi i pérkohshém dhe ndalimi i personave té miturit nga ana e policisé, béhet né
pérputhje me dispozitat e nenit 162, 163 dhe 164 té KPP-sé dhe dispozitat e Kodit té Drejtésisé
pér té Mitur.

3. Arresti i pérkohshém apo ndalimi i t€ miturit nuk mund té kalojé periudhén njézetekatér
(24) orésh. Pas kalimit té késaj periudhe, policia e liron té miturin, pérvec nése gjyqtari pér té
mitur cakton paraburgim.

4. Gjyqtari pér té mitur mund té caktojé paraburgimin ndaj té miturit nése ekzistojné arsyet e
pércaktuara me dispozitat e KPP té Kosovés dhe nése alternativat tjera nuk do té ishin té
mjaftueshme pér té siguruar praniné e té miturit, pér té parandaluar kryerjen e serishme té veprés
dhe pér té siguruar zbatim té suksesshém té procedurés. Gjyqtari pér té mitur shqyrton nése
masat e parapara né nenin 6 té Kodit t€ Drejtésisé pér té Mitur ose né nenin 173 t& KPP-sé té
mund té urdhérohen si alternativé pér paraburgimin. Aktvendimi mbi paraburgimin e té miturit
pérfshin njé shpjegim té arsyetuar domosdoshmériné e paraburgimit dhe pamjaftueshmériné e
shqiptimit t¢ ndonjé mase tjetér alternativave.

5. | mituri mund té mbahet né paraburgim me aktvendim té gjyqtarit pér t& mitur pér njé
periudhé maksimale prej tridhjeté (30) ditésh nga dita kur ai éshté arrestuar. Paraburgimi i té
miturit mund té vazhdohet vetém nga kolegji pér té mitur i gjykatés kompetente pér njé periudhé
shtesé deri né gjashtédhjeté (60) dité.

6. I mituri nuk mund té mbahet né paraburgim mé shume se dymbédhjeté (12) muaj nga dita e
arrestit.

7. Kolegji pér té mitur i gjykatés kompetente e rishqyrton aktvendimin pér paraburgim brenda
tridhjeté (30) ditéve nga marrja e aktvendimit. Rishqyrtimi i tillé béhet né seancé dégjimore né
praniné e té miturit, mbrojtésit té tij dhe prokurorit.

8. Té miturit g¢ mbahen né paraburgim né gendrén e paraburgimit ndahen nga té
paraburgosurit madhoré.

9. I mituri i cili mbahet né paraburgim mund té mbahet né institucionin edukativo korrektues,
nése gjyqtari pér té mitur konsideron se kjo éshté né interesin mé té miré té miturit.

10. Derisa i mituri mbahet né paraburgim, atij sipas nevojés dhe né pérputhje me moshén,
gjininé dhe personalitetin e tij, i ofrohet ndihmé sociale, edukative, psikologjike, mjekésore dhe
fizike.

11. Autorizimet e gjyqtarit pér té mitur, lidhur me té miturin né paraburgim jané té njéjta
sikurse autorizimet e gjyqtarit té procedurés paraprake lidhur me té rriturit né paraburgim, té cilat
jané té pércaktuara me dispozitat e KPP-sé.

Neni 29
Evidentimi i arrestimit dhe i intervistés nga ana e policisé



1. Policia mban evidencé té rregullt pér té gjitha veprimet e ndérmarra lidhur me personin e
arrestuar, duke pérfshiré:

1.1. Té dhénat personale té arrestuarit;

1.2. Arsyen e arrestimit;

1.3. Veprén penale pér té cilén dyshohet;

1.4. Autorizimin ose njoftimin e prokurorit té shtetit;

1.5. Vendin, datén dhe kohén e sakté té arrestimit;

1.6. Rrethanat e arrestimit;

1.7. Cfarédo vendimi té prokurorit té shtetit;

1.8. Vendin e ndalimit;

1.9. Identitetin e zyrtarit policor dhe té prokurorit té shtetit;

1.10. Informimin mbi ushtrimin e té drejtave té parapara né kété rregullore, vecanérisht e

drejta né mbrojtés dhe e drejta pér t’i lajméruar anétarét e familjes ose personat tjeré

pérkatés;

1.11. Léndimet e dukshme apo shenjat tjera qé shtrojné nevojén pér ndihmé mjekésore;

1.12. Ndérmarrjen e njé ekzaminimi mjeké&sor ose sigurimin e trajtimit mjekésor; dhe

1.13. Informacionin mbi kontrollin e pérkohshém té sigurisé sé personit dhe pérshkrimin e

sendeve té marra nga personi né kohén e arrestimit ose gjaté ndalimit.

2. Policia mban shénimet me shkrim dhe mund té béjé regjistrimin auditiv dhe vizual pér ¢do
intervisté té béré me personin e arrestuar, pérfshiré shénimet pér kohén e fillimit dhe té
mbarimit té ¢do interviste me personin e arrestuar, identitetin e policéve gé e kané zhvilluar
intervistén si dhe té gjithé personat prezenté gjaté intervistés. Nése avokati mbrojtés nuk éshté
prezent, kjo duhet té evidentohet né ményrén e duhur, dhe té ceket arsyeja e mungesés sé tij.

3. Shénimet me shkrim dhe regjistrimet auditive ose vizuale té pérshkruara né paragrafin 1 dhe

2 té Kétij neni i vihen né dispozicion personit té arrestuar dhe mbrojtésit té tij/saj nése ata i
kérkojné, si dhe organeve té zbatimit té ligjit dhe prokurorit.

Neni 30
Kufizimi i pérkohshém i lirisé sé lévizjes

Zyrtari policor é&shté i autorizuar gé pérkohésisht t’ia kufizojé liriné e l8vizjes personit né njé
zoné té caktuar ose ta orientojé lévizjen e tij né njé zoné tjetér.

Neni 31
Kontrollimi i personave

1. Gjaté ndalimit policor ose arrestimit, zyrtari policor éshté i obliguar qé té béjé kontrollin fizik
té personit té ndaluar ose té arrestuar, duke u bazuar né aktet normative né fuqi.

2. Zyrtari policor i cili e bén arrestimin e ndonjé personi éshté pérgjegjés pér transportim té
sigurt té personit té arrestuar deri te vendi i paraburgimit.

3. Personit té arrestuar duhet t’i vihen prangat né pajtim me dispozitat e késaj rregulloreje.



Neni 32
Vénia e prangave dhe pérdorimi i mjeteve siguruese

1. Zyrtarét e Policisé jané té obliguar qé té gjithé té arrestuarve, ndaluarve, paraburgosurve dhe
té burgosurve t’ua vejné prangat (dy heré té kycura) me duar prapa shpine dhe me péllémbé gé
kané shikimin/pamjen pérjashta.

2. Zyrtarét e Policisé mund t’ia vejné prangat me duar pérpara, apo té pérdorin mjete tjera té
sigurimit té aprovuara né rastet kur kemi té b&jmé me:

2.1. gruan shtatzéné;

2.2. personin e moshuar;

2.3. personin i cili ka ndonjé Iéndim gé mund t’ia kegésonte gjendjen me rastin e prangosjes.

3. Procedura e prangosjes pér femra éshté e njéjté sikur pér meshkuijt.

4. Zyrtarét policor né bazé té vendimit té tyre personal vendosin kur e prangosin té miturin. Té
miturit i cili &shté problematik apo qé ka gjasa té jené té dhunshém duhet ti vendosen prangat
apo ndonjé mjete tjetér té sigurisé i cili éshté i pérshtatshém dhe i aprovuar pér pérdorim.

5. Té arrestuarit, ndaluarit, paraburgosurit apo té burgosurit gjaté transportit nuk duhet té jené
té lidhur me pranga pér ndonjé pjesé té automjetit transportues.

6. Prangat e kémbéve dhe mijetet tjera shtesé té sigurimit shtesé té sigurimit té cilat jané té
aprovuara , mund té pérdoren nga zyrtarét policor nése personi i cili transportohet reziston me
dhuné ndaj arrestit, éshté agresiv dhe i dhunshém, i cili paraget kércénim pér veten, pér zyrtaré
policoré apo té tjerét.

Neni 33
Veprimet pér siguri

1. Para transportimit, té gjithé personat duhet té kontrollohen né térési, pér tu siguruar se nuk
posedojné ndonjé armé apo mjete tjera.

2. Kontrollimet duhet té béhen nga zyrtari policor i gjinisé sé njéjté.

3. Zyrtari policor i cili bén transportin duhet ta kontrollojé personin i cili transportohet,
pavarésisht nga kontrollimet e méparshme qé i jané béré atij.

4. Té arrestuarit, ndaluarit, paraburgosurit apo té burgosurit e gjinisé femérore, kur kjo éshté e
mundshme, duhet té shogérohen nga zyrtaret femra.

5. Transportimi i té arrestuarve té mitur nuk té béhet me té njéjtin automjet, ku gjenden edhe
personat e rritur.



6. Me rastin e transportit té personave té rrezikshém duhet té ndérmerren masa speciale té
sigurisé shtese.

Neni 34
Veprimet policore gjaté transportimit

1. Zyrtarét policoré gjaté transportit té personave té arrestuar, ndaluar, paraburgosur apo
burgosur transportohen jané té obliguar gé né vazhdimési ti kené nén mbikéqyrje dhe kontroll
kéta persona.
2. Gjaté transportit té personave nga paragrafi paraprak, ményra e té ulurit né automjetin
policor, duhet té jeté si né vijim:
2.1. Nése automjeti policor posedon rrjetin e metalté mbrojtés, personi gé transportohet
duhet té shogérohen nga dy zyrtaré policoré, cilét duhet té jené né anén e djathté té uléses sé
pasme.
2.2. Kur i arrestuari, bartet né njé automjet gé nuk e ka rrjetin e metalt¢é mbrojtés dhe
shogérohet nga dy zyrtaré policoré, personi i cili transportohet duhet té vendoset né anén e
djathté té pjesés sé pasme, ndérsa zyrtari i dyté duhet té ulet né anén e majté té pjesés sé
pasme (pas shoferit).
2.3. Masa té aprovuara té sigurimit shtesé mund té pérdoren atéheré kur zyrtari policor
beson se personi i cili transportohet mund té keté sjellje té dhunshme.
2.4. Personat té cilét transportohen duhet té vendosen né automjet né ményreé té sigurt, duke
pérdorur rripat e sigurisé.

KAPITULLIV
TRAJTIMI | PERSONAVE ME AFTESI TE KUFIZUAR DHE | FEMIJEVE

Neni 35
Personat me aftési té kufizuar

1. Bazuar né dispozita e Konventés mbi té Drejtat e Personave me Aftési t€ Kufizuara té
Kombeve té Bashkuara, personat me aftési té kufizuar jané personat gé kané démtime afatgjata
fizike, mendore, intelektuale ose shqisore, té cilét né bashkéveprim me pengesa té ndryshme
mund ta pengojné pjesémarrjen e tyre té ploté, efektive dhe té barabarté me té tjerét né shogeéri.

2. Personat me aftési té kufizuara jané kategori shumé e ndjeshme e personave, té cilét kané
nevojé pér ndihmé, pérkrahje, mbroje, udhézime dhe pérkujdesje té vecanté nga Policia dhe nga
té gjitha institucionet tjera.

3. Zyrtari policor me rastin e marrjes me rastin, i cili ka té b& me personin me aftési té kufizuar
duhet té keté sa ma shumé informata pér te, familjen, shokét dhe mjedisin ku ai jeton, pastaj
informat lidhur rastin, ngjarjen dhe pasojat qé kané ndodhé, e té cilat mund ta shgetésojné dhe e
béjné até agresiv dhe té dhunshém personin me aftési té kufizuar.

Neni 36
Obligimet zyrtarit policor ndaj personave me aftési té kufizuar



Zyrtarét policoré, né raport me personat me aftési té kufizuar, jané pérgjegjés qgé t’i koordinojné
veprimet specifike gé dalin nga aktet vendore dhe ndérkombétare gé e rregullojné trajtimin e
kétyre personave, qé té sigurohen qé té drejtat e kétyre personave jané duke u respektuar, dhe se
ndaj tyre nuk éshté duke u béré kurrfaré padrejtésie apo diskriminimi, pavarésisht se kéta
persona a jané né cilésiné e déshmitarit, viktimés, démtuarit apo té dyshuarit.

Neni 37
Arrestimi dhe ndalimi i personave me aftési té kufizuar

1. Bazuar né Ligjin, KPP dhe akteve tjera normative gé e rregullojné kété céshtje, personat me
aftési té kufizuar, mund té arrestohen dhe ndalohen nga zyrtari policor.

2. Kur personi i arrestuar tregon shenja té c¢rregullimit mendor ose té paaftésisé mendore,
policia menjéheré pas arrestimit njofton personin e caktuar nga personi i arrestuar dhe Qendrén
pér puné sociale pér arrestimin dhe vendin e ndalimit, si dhe pér ¢cdo ndryshim té mévonshém té
vendit té ndalimit.

3. Me kérkesén e personit té arrestuar, familjes sé tij, apo kur policia konsideron se kjo éshté e
nevojshme, té arrestuarit i ofrohet trajtim mjekésor, pérfshiré edhe trajtimin psikiatrik.

4. Cdo heré kur personi i arrestuar tregon shenja té sémundjes mentale, zyrtari policia éshté e
obliguar gé menjéheré té kérkoj kontrollin mjekésor té tij nga ndonjé psikiatér.

5. Cdo trajtim mjekésor dhe rezultati i kontrollit mjekésor pér personat me aftési té kufizuar
duhet té evidentohet/regjistrohet dhe se shénimet e tilla i vihen né dispozicion personit té
arrestuar dhe mbrojtésit té tij.

Neni 38
Personat me ¢rregullime mendore

1. Personat me ¢rregullime mendore jané ajo kategori e personave, te té cilét shfagen shenjat e
paaftésisé pér té menduarit racional, pér ta majté veten né kontroll, shqgetésimi dhe frikésimi i
paarsyeshém, agresiviteti, tentimi pér té béré vrasje apo vetévrasje, si dhe veprime tjera té
ngjashme.

2. Simptomat apo shenjat té cilat paragiten te personat ¢rregullime mendore jané:
2.1. Problemet apo véshtirésité né t€ menduar, humbja e memories lidhur me ngjarjet,
faktet apo té dhénat e réndomta si: té dhénat mbi identitetin e tij, adresén e vendbanimit, si
dhe veprime tjera té ngjashme;
2.2. Krijimi i bindjes sé gabueshme apo paragjykimeve gé ndérlidhet me gjendjen
shéndetésore, shpirtérore etj, pér veten apo persona té caktuar;
2.3. Shqgetésimet dhe humbja e stabilitetit kur shef ngjarje, incidente, persona apo gjéra té
caktuara;
2.4. Shqgetésimet kur dégjon zéra urdhérues/komandues si dhe zhurmé dhe tinguj té
ndryshém;



2.5. Shfagja e frikés, emocioneve dhe depresionit né pérmasa té médha.

Neni 39
Trajtimi i Personave me ¢rregullime mendore

1. Zyrtarét policoré, ¢do heré kur merret me rastet té cilat kané té béjné me personat me
crregullime mendore duhet té jeté i kujdesshém dhe gjithmoné t’i trajtoj me prioritet dhe
humanitet . Gjaté trajtimit dhe intervistimit té tyre duhet ta keté parasysh se kéta mund té jené
agresiv dhe té kryejné veprime té pakontrolluara dhe té dhunshme, té cilat mund té jené té
rrezikshme pér te dhe té tjerét.

2. Zyrtari policor me rastin e marrjes me rastet té cilat kané té béjné me personat nga paragrafi
paraprak éshté i obliguar gé ti ndérmerr veprimet né vijim:
2.1. Gjaté shkuarjes né vendin e ngjarjes, mundésisht mos pérdoren dritat emergjente dhe
sirenat;
2.2.  Té mblidhen sa ma shumé informata lidhur me rastin, personat e pérfshiré né rast dhe
pasojat, né ményré gé pastaj té ndérmerren veprimet e duhura qé situata té jeté nén kontroll.
Né kéto raste, nése zyrtari policor vleréson se éshté e nevojshme té kérkohet ndihmé
profesionale pér té asistuar me rastin e komunikimit dhe intervistimit té€ personit me
¢rregullime mendore;
2.3. Gjaté kontaktit dhe komunikimit me personin me c¢rregullime mendore zyrtarit
policor duhet té jené i pérmbajtur, geta dhe jo kércénuese, né ményré gé personi i sémuré
mos té frikésohet prej tij, por ta fitoj bindjen se policia éshté aty pér ta ndihmuar até e jo pér
ta frikésuar;
2.4. Me rastin e arrestimit apo intervistimit té personave nga paragrafi 1 i kétij neni, pérvec
zyrtarit policor i cili merret me rast, né ndihmé té tij mundésisht té jeté sé paku edhe njé
zyrtar policor;
2.5. Gjaté intervistimit té personit nga paragrafi paraprak, zyrtari policor duhet té jeté i
singerté, né ményré qé ta fitoj besimin e ploté te personi i sémuré. Polici duhet t’ia mundésoj
ati qé ai ti shpreh lirshém problemet, shgetésimet dhe ndjenjat e veta, né ményré gé pastaj té
vendoset pér veprimet e métejme té cilat duhet té ndérmerren pér zgjidhjen mé té miré té
mundshme té problemit.

Neni 40
Pércaktimi i rrezikut

1. Personat me c¢rregullime mendore nuk konsiderohen persona té rrezikshém, mirépo nuk
pérjashtohet mundésia gé né rrethana dhe kushte té caktuara disa nga kéta persona té jené té
rrezikshém pér veten dhe té tjerét.

2. Shenjat apo indikacionet té cilat zyrtari policor duhet t’i merr parasysh se personi me
¢rregullime mendore éshté agresiv dhe i rrezikshém jané:
2.1. Informatat nga ndonjé anétar i familjes, fgiut apo shokut té personit me ¢rregullime
mendore, se i njéjti reflekton dhunén né rrethana té caktuara.
2.2. Dyshimi se personi me ¢rregullime mendore ka né posedim armé apo ndonjé send
tjetér té rrezikshém té cilén mund ta pérdor;



2.3. Informata, apo deklaratat e dhéna né Polici, se personi me ¢rregullime mendore éshté
duke kryer, apo pritet gé té kryej ndonjé sulm apo veprim té dhunshém, i cili mund té jeté i
rrezikshém;

2.4. Mundésia e pérséritjes sé veprimit t& dhunshém, té cilin veprim ma herét ka déshtuar
gé ta kryej;

2.5. Sjelljet dhe veprimet e pakontrolluara té personit me ¢rregullime mendore, frikésimi,
ngritja e emocioneve, zemérimi i paarsyeshém, premtimet e rrejshme, deklarimi se tani ashté
miré dhe e ka vetén nén kontroll etj.

Neni 41
Pérkujdesje dhe rekomandimi pér trajtim té métejmé

1. Bazuar né gjendjen aktuale té personit me ¢rregullime mendore, rrethanat e pérgjithshme
dhe gjykimin e shéndosh pér njé dhuné t¢ mundshme zyrtari policor, personit me aftési té
kufizuar dhe familjes sé tij mund ti rekomandoj trajtimin e tij né ndonjé gendér té strehimit
shéndetésor, ose i njéjti té mbahet nén pérkujdesje, pér deri sa té arrin shérbimi emergjent ta
dérguar até né ndonjé gendér spitalore.

2. Zyrtari policor, pér shkak té sigurisé, apo pér arsye tjera té pércaktuar me dispozita ligjore,
personin me ¢rregullime mendore nuk duhet ta barté/transportoj pér pérkujdesje né gendrat
spitalore.

3. Personi me ¢rregullime mendore, i cili mund té jeté i rrezikshém, pérkundér déshirés sé tij
duhet t& merret né pérkujdesje, né ményré gé mos té vije deri te ndonjé veprim i dhunshém dhe
me pasoja, mirépo né kéto raste zyrtari policor paraprakisht duhet ta informoj mbikéqyrésin e tij
ose zyrtarin pérgjegjés, dhe sa ma shpejt gé té jeté e mundshme té thirret mjeku pérkatés pér
ofrimin e ndihmés dhe pérkujdesjes sé nevojshme né gendrén spitalore pérkatés.

4. Bartja/transporti i personit i cili éshté né pérkujdesje, duhet té béhet sa ma shpejt gé té jeté e
mundur , sepse zhegitjet mund ta béjné até agresivé dhe té dhunshém. Gjaté transportit duhet
pérkujdesur gé i sémuré mos té keté kontakt me armé apo pajisje tjera té rrezikshme, me té cilat
mund ta Iéndoj vetén apo té tjerét.

5. Zyrtari policor i cili merret me rastin i cili ka té b&j me personat me ¢rregullime mendore
éshté i obliguar gé sa ma paré gé té jeté e mundur té pérpiloj raportin me shkrim, né té cilin
shkurtimisht duhet té ceken rrethanat e incidentit, sjelljet e personit té sémuré, pasojat e
shkaktuara dhe veprimet policore té cilat jané ndérmarr lidhur me até rast.

Neni 42
Trajtimi i fémijéve né procedurén policore

1. Sistemi i drejtésisé pér té mitur synon mirégenien e té miturit dhe siguron gé ¢do reagim ndaj
kryerésve té mitur té jeté gjithmoné né proporcion me rrethanat e kryerésit dhe veprés penale.

2. Fémijés gé merr pjesé né proceduré penale i ofrohet mundésia gé té shprehet lirisht.



3. Cdo i mitur i privuar lirie trajtohet me humanizém pér hir té dinjitetit té personalitetit té tij
njerézor, dhe me até rast merren parasysh nevojat personale t¢ moshés sé tij. Né vecanti, ¢do i
mitur i privuar lirie ndahet nga madhorét, pérpos nése konsiderohet se éshté né interes té miturit
gé ai mos ndahet, dhe gézojné té drejtén e mbajtjes sé kontakteve me familjen e tij pérmes
korrespondencave dhe vizitave, pérveg rrethanave té jashtézakonshme té pércaktuara me ligj.

4. Cdo i mitur i privuar lirie ka té drejté né ndihmé té menjéhershme ligjore dhe ndihmé tjetér
adekuate, si dhe té drejtén pér té kundérshtuar ligjshmériné e privimit té tij nga liria prané njé
gjykate té pavarur dhe té paanshme, si dhe né proceduré té menjéhershme.

5. Pér t’iu shmangur Iéndimit pér shkak té publicitetit té tepruar ose etiketimeve, e drejta e
fémijés pér privatési respektohet né té gjitha fazat. Né parim, nuk publikohet asnjé informacion
gé shpie né identifikimin e kryerésit té mitur.

Neni 43
Detyrat e zyrtarit policor

Policia, né raport me kété kategori té€ personave, pérvec gé kané pérgjegjési t’i koordinojné dhe
t’i bashkérendojné té gjitha veprimet specifike gé dalin nga Kodi i Drejtésisé pér té Mitur dhe
ligjet tjera né fuqi, duhet gjithashtu té sigurojné gé té gjitha té drejtat gé iu pérkasin miturve jané
duke u zbatuar dhe respektuar.

Neni 44
Detyrat né rast té ndalimit policor

Bazuar né Ligjin pér Policiné dhe né aktet nénligjore, e vecanérisht né Kodin e Drejtésisé pér té
Mitur, edhe personat e mitur, mund té ndalohen nga policia, por nuk mund té kaloj periudhén
njézetekatér (24) orésh.

Neni 45
Intervista me fémijé

1. Zyrtari policor gé merret me rastin duhet té veprojé né pérputhje me procedurat vijuese:
1.1. Interesit té fémijés duhet t’i kushtohet réndési té vecanté si dhe sigurimi i pérkujdesjes
mjekésore ndaj fémijés éshté prioriteti i paré né té gjitha rastet.
1.2. Né asnjé rast fémija nuk do té merret né pyetje pa gené té pranishém prindérit, prindérit
adoptues ose kujdestari (né qofté se prindérit nuk jané té dyshuar pér ndonjé veprim
kundérligjor ndaj fémijés). Megjithaté, zyrtari policor mund ta intervistojé fémijén né gofté
se vonesa e shkaktuar do t’i rrezikonte seriozisht hetimet. Zyrtari policor duhet ta béjé
arsyetimin me shkrim pér intervistimin e fémijés pa prezencén e njérit nga personat e shénuar
mé lart. Vetém zyrtarét policoré té trajnuar pér kété 1émi e kryejné intervistimin e fémijés.
1.3. Gjaté marrjes né pyetje personat gé marrin pjesé, jané té obliguar qé té veprojné me
kujdes, duke marré parasysh zhvillimin psikologjik, ndjeshmériné dhe karakteristikat
personale té fémijés, né ményré gé marrja né pyetje té mos merr ndikim té kundért gjaté
zhvillimit té saj. Kujdes té posacém duhet t’u kushtohet fémijéve nén moshén
katérmbédhjetévjecare.



1.4. Intervistimi i fémijés duhet té béhet né gjuhén e tij. Pérkthimi duhet té béhet fjalé pér
fjalé, pa pérmbledhje, posacérisht nése intervista nuk éshté duke u incizuar.

1.5. Policét do t’i japin fémijés pushime té kohépaskohshme, sipas nevojés, dhe do ta ndalin
intervistén né qofté se vérehet se fémija po lodhet, pasi gqé kjo mund té shpie né deklarata té
gabuara.

1.6. Né fund té intervistés fémijés duhet t’i lejohet té béjé pyetje apo té shpjegojé gjérat gé i
kujtohen atij/asaj pas marrjes né pyetje.

Neni 46
Trajnimi

1. Té gjithé zyrtarét policoré, té cilét merren me delikuencén e té miturve, duhet té jené té
trajnuar pér intervistimin e té miturve.

2. TEé gjithé zyrtarét policoré udhézohen gé té kené njohuri té hollésishme rreth autorizimeve
dhe procedurave gé i ndérmarrin pér viktimat fémijeé.

3. Policia e Kosovés ka pér detyré ofrimin dhe trajnimin e ploté pér autorizimet dhe procedurat
qé kané té béjné me viktimat fémijé.

KAPITULLI VI
DREJTORIA PER SIGURIMIN E OBJEKTEVE ME RENDESI TE VECANTE DHE TE
PERSONALITETEVE

Neni 47
Drejtoria pér Sigurimin e Objekteve me Réndési té Vecanté dhe té Personaliteteve

Drejtorisé pér Sigurimin e Objekteve me Réndési té Vecanté dhe té Personaliteteve (né tekstin e
métejmé: DSORVP) &shté pérgjegjése pér sigurimin fizik té ndértesave/objekteve me réndési té
vecanté si: objektet geveritare, objektet e rezidencave, pérfagésive diplomatike, ndértesat dhe
objektet pércjellése té Policisé, objektet e trashégimisé kulturore e fetare, sigurimin fizik té
personaliteteve té larta vendore, ndérkombétare, té delegacioneve té huaja, me rastin e vizitave
zyrtare né Kosové, bén ekstradimin e personave dhe né raste té caktuara e bén edhe pércjelljen e
déshmitareve té mbrojtur.
Neni 48
Kompetencat e DSORVP-sé

1. DSORVP-ja, éshté pérgjegjése pér sigurimin dhe mbrojtjen e objekteve me réndési té
vecanté, personaliteteve té ndryshme, delegacioneve té caktuara, si dhe detyra tjera té cilat jané
né kuadeér té fushé veprimtarisé sé késaj Drejtorie.

2. Sigurimi i objekteve, personaliteteve dhe puné tjera té cilat kané té béjné me siguri, e té cilat
i kryen DSORVP béhet mbi bazén e vlerésimit té sigurisé nga njésitet kompetente té Policisé,
duke u bazuar né vendimet e Qeverisé dhe marréveshjeve té mirékuptimit.



3. Sigurimi i objekteve dhe personaliteteve té cilat i béné DSORVP-ja , si dhe aktivitetet tjera
té cilat né kompetencé té késaj Drejtorie béhet pérmes:
3.1. Sigurimit fizik duke géndruar né pika statike;
3.2. Kontrolleve fizike ose kontrolleve té cilat béhen me pajisje elektronike me rastin e
hyrje-daljeve té personave dhe automjeteve motorike;
3.3. Identifikimit dhe evidentimit té personave/vizitoréve né vende apo objekte té
ndryshme;
3.4. Patrullimit dhe pércjelljes sé personaliteteve té larta vendore dhe ndérkombétare;
3.5. Pércjelljes dhe sigurimit té delegacioneve té huaja.

4. DSORVP-ja, pérmes personelit té saj i ndérmerr té gjitha veprimet dhe masat té cilat jané té
nevojshme pér sigurimin e pasurisé, objekteve dhe personelit i cili punon né kéto objekte nga
cfarédo rreziku, duke mos u kufizuar vetém né: sulmet e ndryshme, rrezikun nga zjarri, vjedhja,
vandalizmi, prishja e rendit dhe qetésisé publike brenda objektit (nése e thirren né ndihmé
policing) etj.

5. Personeli i DSORVP-sé, gjaté kryerjes sé detyrave zyrtare éshté i obliguar gé sipas nevoje té
bashképunojé me zyrtaré tjeré té Policisé, duke u bazuar né Udhézimin Administrativ Nr.
01/2012 Ményrén e Kryerjes sé Detyrave dhe Autorizimeve Policore.

Neni 49
Personeli i DSORVP

1. Zyrtarét policoré t¢ DSORVP-sé e kané statusin e njéjté sikurse té gjithé zyrtarét tjeré té
Policisé, dhe se té gjitha rregullat, procedurat, drejtat, detyrat dhe autorizimet pér kéta zyrtaré
policoré, pérfshiré edhe céshtjet e disiplinés jané té njéjta sikurse edhe zyrtarét tjeré té Policiseé.

2. Zyrtarét policoré té DSORVP-sg, detyrat dhe autorizimet e pérgjithshme policore mund t’i
kryejné né uniformén policore dhe né rroba civile, duke iu pérmbajtur akteve té& brendshme té
Policisé, té cilat e rregullojné kété céshtje. Sigurimi fizik i objekteve zakonisht béhet né
uniformén policore, ndérsa sigurimi i brendshém i objekteve dhe i personaliteteve té caktuara
zakonisht béhet né rroba civile.

Neni 50
Detyrat dhe pérgjegjésité

1. Detyrat dhe pérgjegjésité e DSORVP-sé dhe njésiteve té cilat sipas strukturés organizative
jané né kuadeér té saj jané té pércaktuara me akte té brendshme té Policisé.

2. Cdo objekt i cili sigurohet nga personeli i DSORVP-sé duhet té posedoj pérshkrimin e
detyrave dhe pérgjegjésité, té cilat duhet té pérpilohen né bashképunim me personat pérgjegjés té
objektit pérkatés, gjithnjé duke u bazuar me aktet e brendshme té Policisé dhe PSO-ve té késaj
Drejtorie, té cilat e rregullojné kété ¢éshtje.

3. Né& kuadér té detyrave té pérgjithshme té personelit t&¢ DSOVP-sé hyjné detyrat dhe
autorizimet té cilat nuk kufizohen vetém né:
3.1. Detyrat parésore, té cilat jané siguria e personaliteteve dhe objekteve;



3.2. Tésigurohet gé vetém personeli i autorizuar té hyjé né objektet té cilat sigurohen;

3.3. Sigurimin fizik dhe pércjellja e personaliteteve té larta vendore, pércjelljen e
delegacioneve té huaja;

3.4. Pas procedurave té vlerésimit té sigurisé sé rrezikshmérisé e bén ekstradimin e
personave té caktuar;

3.5.  Kontrollimin e automjeteve, personave, valixheve, gé zakonisht béhet né hyrje té
objektit dhe autoparkut i cili sigurohet;

3.6. Raportimin te mbikéqgyrési té ¢cdo parregullsie té gjetur gjaté kryerjes sé detyrés né
sigurimin e objekteve, patrullimit, inspektimit dhe punéve tjera té cilat jané né kuadér té
késaj njésie.

Neni 51
Autorizimet me rastin e ndalimit dhe arrestimit

1. Zyrtari policor i DSORVP-sé, i cili éshté né kryerje té detyrés, ka autorizim gé ta ndalojé
dhe ta arrestojé té dyshimtin né lokacionin apo objektin té cilin e siguron, dhe pér kété
menjéheré ta informojé stacionin policor mé té afért, né ményré qé sa mé shpejt gé té jeté e
mundshme té dérgohet njésiti pérkatés gé té merret me trajtimin e rastit.

2. Me rastin e dorézimit té personit té arrestuar, apo sa mé shpejt qé té jeté e mundur pas
dorézimit té tij, zyrtari policor i DSORVP-sé, i cili e ka béré arrestimin éshté i obliguar qé ta
pérpilojé dhe ta dorézojé njé raport me shkrim, né té cilin duhet té ceken arsyet e arrestimit.

3. Pas dorézimit té personit té arrestuar, polici i DSORVP-sé vazhdon me punén té cilén ka
gené duke e kryer.

Neni 52
Trajnimet e zyrtaréve policor t¢ DSORVP-sé

1. Me ¢géllim té aftésimit profesional, zyrtarét policoré t¢ DSORVP-sé marrin pjesé né
trajnime, sipas niveleve pérkatése dhe nevojave té késaj njésie. Kéto trajnime organizohen nga
Divizioni i Trajnimeve.

2. Pas identifikimit t& nevojave pér trajnimin e personelit t¢ DSORVP-s&, Divizioni i
Trajnimeve né koordinim me Divizionin e Njésive té Specializuara pérgatit dhe i realizon
trajnimet adekuate pér punonjésit e késaj njésie.

3. Vlerésimi dhe testimi i zyrtaréve policoré t¢ DSORVP-sé, e posacérisht Njésia pér Mbrojtje
té Afért béhet sé paku njé heré né vit. Nése gjaté testimit zyrtari policor nuk tregon rezultate té
mjaftueshme pozitive té standardeve operacionale, me rekomandimin e kompetentéve té késaj
njésie mund té transferohet prej késaj njésie né njé njési tjetér.

KAPITULLI VII
INSPEKTIMI DHE AUDITIMI NE POLICINE E KOSOVES



Neni 53
Inspektimi

Policia e Kosovés pér tu siguruar gé puna e personelit policor dhe e té gjitha njésive
organizative, kryhet né pérputhje me ligjet dhe aktet nénligjore né fuqi, pércakton inspektim dhe
standarde té tij. Népérmjet inspektimit arrihet gé té avancohen standardet unike té punés dhe té
menaxhohen né ményre sa mé efikase dhe efektive burimet njerézore dhe ato materiale né kuadér
té Policisé. Gjithmoné kur inspektimi has né parregullsi dhe keq menaxhim duhet té pérpilojé
raporte dhe té rekomandojé pér hapat gé duhet ndérmarré né ményré gé té ménjanohen kéto
shkelje dhe procedura gé duhet ndjekur né té ardhmen.

Neni 54
Kushtet e pérgjithshme

1. Veprimtaria inspektuese ka té béjé me kontrollimin dhe ményrén e menaxhimit dhe té
kualitetit té punés dhe té sigurohet se veprimtarité policore jané duke u kryer né pajtim me ligjet
dhe aktet nénligjore.

2. Ta mbikégyré né ményré té drejtpérdrejté ményrén dhe procedurat e zbatimit té vendimeve,
sipas akteve ligjore dhe nénligjore né fuqi.

3. Personelit té Njésisé sé Inspektimit duhet t’u lejohet té kené gasje té pakufizuar né té gjitha
fushat e veprimtarisé policore, né té gjitha té dhénat, pér personelin, pasurité dhe objektet, si dhe
éshté i autorizuar té inspektojé me kérkesé té drejtorit té Pérgjithshém té Policisé.

4. NEé rastet kur nevojitet gasje-inspektim né dokumentet qé jané té shénjuara si té klasifikuara,
zyrtari i inspektimit, domosdo duhet ta posedojé lejen e sigurisé té Iéshuar nga Agjencia e
Kosovés pér Inteligjenceé.

5. Inspektimi duhet ta pérpilojé raportin me shkrim pér té gjeturat. Raporti duhet t’i pérmbajé
detajet e inspektimit, léshimet gé jané identifikuar dhe rekomandimet pér ménjanimin e
parregullsive gé jané hasur gjaté inspektimit.

Neni 55
Identifikimi i Njésisé sé inspektimit
Zyrtarét e inspektimit pajisen me kartela identifikimi pér inspektim dhe se té njéjtat do t’i

prezantojné para ¢do inspektimi.

Neni 56
Auditimi

Auditimi éshté veprimtari e njésisé pérkatése té Policisé me té cilin synohet vendosja e njé
efikasiteti mé té madh operacional, njé disipline mé té madhe buxhetore dhe fiskale si dhe
respektimi i rregullave né Policiné e Kosovés, duke kérkuar gé veprimtarité, té dhénat si dhe



sistemet e menaxhimit dhe kontrollit té té gjitha departamenteve dhe njésive organizative té
Policisé do t’i nénshtrohen auditimit té brendshém sistematik dhe gjithépérfshirés.

Neni 57
Qasja e auditoréve té brendshém

1. Zyrtarét e auditimit té brendshém kané gasje té ploté, té liré dhe té pakufizuar né té gjitha
veprimet, té dhénat, pronat dhe personelin, né kuadér té Policisé sé Kosovés.

2. Te gjitha njésité organizative té Policisé duhet té sigurojné bashképunim té ploté pér té véné
né dispozicion ¢farédo materiali apo informate té kérkuar nga zyrtari i auditimit t& brendshém,
apo gé éshté relevante pér auditim.

3. Kur ekzistojné shgetésime pér materiale t€ kufizuara, mbikéqyrési i auditimit té brendshém
do té béjé aranzhime me zyrtarin e njésitit pérkatés pér té siguruar gé vetém zyrtari i auditimit té
brendshém vecanérisht i autorizuar té merret me materialin e kufizuar.

4. NEé rastet kur nevojitet gasje-auditim né dokumentet gé jané té shénjuara si té klasifikuara,
zyrtari 1 auditimit té brendshém, domosdo duhet ta posedojé lejen e sigurisé té léshuar nga
Agjencia e Kosovés pér Inteligjencé.

Neni 58
Funksionimi i njésive pér auditim té brendshém

1. Menaxhmenti i larté i Policisé éshté pérgjegjés pér zbatimin dhe funksionimin efektiv té
auditimit t& brendshém né pajtim me kérkesat e Ligjit pér auditimin e brendshém dhe té késaj
rregulloreje.

2. Pérgjegjésia e vendosur né paragrafin 1 té kétij neni pér zbatimin e funksionit té auditimit té
brendshém, shtrihet né téré Policiné, pérfshiré té gjitha njésité organizative té saj.

3. Njésia e pavarur e auditimit t€ brendshém pérbéhet nga shefi i Njésisé sé auditimit té
brendshém dhe auditorét e brendshém me mbéshtetje té duhur administrative. Njésia e auditimit
té brendshém éshté drejtpérdrejt né vartési té drejtorit té Pérgjithshém té Policiseé.

4. Té gjithé personat duhet qé té bashképunojné plotésisht dhe né ményré té rregullt me
Njésiné e auditimit té brendshém si dhe té lejojné gasje né té gjitha sistemet dhe dokumentet
sipas kérkesés, pa té drejté refuzimi.

5. Njésia pér auditim té brendshém dhe secili auditor i brendshém duhet t’i ushtrojé aktivitetet
e veta né pajtim me:
5.1. Ligjin pér auditimin e brendshém dhe ligjet e tjera té zbatueshme né Kosové;
5.2. Rregullat, politikat, doracakét, udhézimet, statuti i auditimit té brendshém dhe Kodin e
etikés.

Neni 59



Objektivat e auditimit té brendshém

1. Objektivat e auditimit té brendshém jané:
1.1. Identifikimi i sistemeve t& menaxhimit té rrezikut dhe kontrollit,
1.2. Vlerésimi i sistemeve té menaxhimit té rrezikut dhe kontrollit,
1.3. Vlerésimi i efektivitetit té kontrollit duke promovuar pérmirésim té vazhdueshém;

2. Vlerésimi i pérshtatshmérisé dhe efikasitetit t€ kontrollit t€ pérfshiré né geverisjen, veprimet
dhe sistemet e informimit té organizatés. Kétu pérfshihet vlerésimi i procesit gé siguron:

2.1. Besueshméri dhe integritet té informatave financiare dhe operative;

2.2. Efektivitet dhe efikasitet té veprimeve;

2.3. Ruajtje té pasurive;

2.4. Pajtueshméri me ligjet, rregulloret dhe kontratat.

3. Vlerésimin dhe zhvillimin e rekomandimeve mbi pérmirésimin e procesit té geverisjes né
sigurimin e menaxhimit té performancés efektive, organizative dhe llogaridhénien, si dhe ta
mbikéqyré né ményré té drejtpérdrejté ményrén dhe procedurat e zbatimit té vendimeve, sipas
akteve ligjore dhe nénligjore né fuqi.

Neni 60
Komiteti i auditimit

1. Komiteti i auditimit éshté organ i pavarur késhillédhénés pér menaxhmentin e larté dhe
mbéshtetés pér auditorét e brendshém, duke:

1.1. siguruar njé mbikéqyrje té planeve dhe rezultateve té auditimit;

1.2. siguruar pavarésiné e auditorit té Brendshém;

1.3. vlerésuar pérshtatshmériné e burimeve té auditimit;

1.4. siguruar qé rekomandimet e auditimit jané pranuar dhe zbatuar;

1.5. keéshilluar mbi c¢éshtjet lidhur me rreziget, sistemet e kontrollit t€¢ brendshém dhe

auditimit.

2. Komiteti i Auditimit té Brendshém krijohet nga menaxhmenti i larté.

3. Komiteti i auditimit duhet gé pér njé periudhé prej sé paku shtaté (7) vjetésh té mirémbajé
shénime pér té gjitha procedimet e tij bashké me té gjitha raportet e ofruara nga auditimi i
brendshém sikur edhe shénime gjithépérfshirése té shkruara né lidhje me té gjitha ¢éshtjet dhe
déshmité qé kané té béjné me ato raporte dhe té gjitha veprimet e ndérmarra nga Komiteti i
auditimit si pérgjigje né ato raporte.

4. Qasje té ploté dhe té papenguar né kéto dokumente mund té kené, auditori gjeneral dhe ¢do
autoritet tjetér publik gé ka funksion hetues apo kontrollues.

Neni 61
Mbrojtja e auditoréve té brendshém



Drejtori i Pérgjithshém i Policisé dhe Komiteti i auditimit i Ministrisé sé Punéve té Brendshme,
duhet té ndérmarré té gjitha masat e nevojshme pér té siguruar pavarésiné e zyrtareve té auditimit
té brendshém dhe gé menjéheré té ndérmerren masa né rast té shkaktimit té pengesave nga cilido
person né punén e Njésisé sé Auditimit té Brendshém ose Auditorit té Brendshém pér kryerjen e
njé auditimi té brendshém sipas ligjit dhe akteve nénligjore.

Neni 62
Konflikti i interesit

Cdo auditor i brendshém do té njoftojé me shkrim shefin e Njésisé sé auditimit té brendshém pér
ndonjé konflikt aktual apo potencial té interesit i cili mund té dalé nga njé detyré e auditimit. Pas
njoftimit té konfliktit té tillé Shefi i Njésisé sé Auditimit t¢ Brendshém do té ri-caktojé auditorin
e brendshém né detyra té tjera ku ai/ajo nuk ka konflikt interesi.

Neni 63
Shefi i Njésisé pér auditim té brendshém

1. Njésia pér auditim té brendshém né kuadér té Policisé sé Kosovés udhéhiget nga shefi i
njésisé. Shefi i njésisé njékohésisht éshté edhe Auditor i Brendshém.

2. Shefi i Njésisé sé auditimit té brendshém éshté pérgjegjés pér:

2.1. Menaxhimin dhe mbikéqyrjen e personelit dhe veprimtarisé sé Njésisé pér auditim té
brendshém;

2.2. Zbatimin adekuat dhe respektimin e ligjeve dhe akteve nénligjore;

2.3. Pérgatitjen dhe dorézimin me kohé té planit strategjik té auditimit né bazé tée vlerésimit
té rrezikut pér rishikim dhe miratim tek menaxhmenti i larté i subjektit té sektorit
publik dhe Komiteti i auditimit;

2.4. Organizimin, kryerjen, mbikéqyrjen dhe ushtrimin e té gjitha aktiviteteve té auditimit té
brendshém té ndérmarra nga Njésia e auditimit t& brendshém;

2.5. Pérgatitjen dhe dorézimin e raporteve tremujore dhe vjetore pér té gjitha aktivitetet e
auditimit t& Njésisé sé auditimit té brendshém;

2.6. Dorézimin e planit vjetor dhe strategjik té audimit té brendshém tek NJQH jo mé voné
se deri me 31 tetor té secilit vit kalendarik pas miratimit nga menaxhmenti i larté i SSP
dhe Komiteti i auditimit;

2.7. Mirémbajtjen e té gjitha dosjeve té raporteve té auditimit, shénimeve gjithépérfshirése
té shkruara né lidhje me té gjitha ¢éshtjet, déshmité qé kané té béjné me ato raporte dhe
té gjitha rekomandimet e dhéna menaxhmentit té larté t€ SSP dhe Komitetit té
auditimit, té cilat duhet té ruhen sé paku 7 (shtaté) vjet;

2.8. Planifikimin pér zhvillimin e vazhdueshém profesional té personelit té Njésiseé.

3. Pér parregullsité e identifikuara gjaté auditimit, shefi i Njésisé sé auditimit t& brendshém
pércakton afate pér ménjanimin e tyre dhe pér arritjen e nivelit té déshiruar. Kéto afate caktohen
varésisht nga natyra e parregullsive dhe e shkeljeve té identifikuara gjaté auditimit.



4. Mosrespektimi i afateve té caktuara pér ménjanimin e kétyre parregullsive mund té jeté shkas
pér inicim té procedurés disiplinore nga ana e késaj njésie. Autoritet i procedimit té raporteve té
auditimit éshté drejtori 1 Pérgjithshém i Policise.

Neni 64
Identifikimi i Njésisé sé auditimit

Shefi dhe zyrtarét e auditimit do té pajisen me kartela identifikimi pér auditim dhe se té njéjtat
do t’i prezantojné para ¢do auditimi.

KAPITULLI VI
MJETET EKSPLOZIVE, KERCENIMET ME BOMBE DHE MATERIET E
RREZIKSHME

Neni 65
Mjetet eksplozive

Zyrtarét policoré pér pérmbushje té suksesshme té detyrave zyrtare duhet té pérfillin rregulla dhe
udhézime pérkatése pér ményrén e trajtimit té mjeteve eksploduese, kércénimeve me bombé dhe
veprimit me materie té rrezikshme, né até ményré qé té ofrohet siguri maksimale pér zyrtarét
policoré dhe qytetarét né pérgjithési.

Neni 66
Pérgjegjésité e gendrés sé komunikimit

1. Zyrtari policor i gendrés sé komunikimit, té gjitha informatat e paragitjes sé incidenteve me
mjete eksploduese dhe mjeteve tjera té rrezikshme duhet t’i trajtojé seriozisht dhe t’iu kushtojé
réndési vegcmas rrethanave té paragitura.

2. Kur béhet paragitja me telefon e kércénimit me bombé nga gendra e komunikimit duhet té
merren informatat vijuese:
2.1.  Vendin e sakté té kércénimit
2.2.  Emrin, numrat e telefonave dhe vendin ku ndodhet personi gé raporton kércénimin;
2.3. Personin (rojtarin e sigurimit, pronarin e firmés, népunésin e zyrés etj.) qé ka béré
pranimin e thirrjes, nése ai veté nuk ka béré thirrjen;
2.4, Pérshkrimin e sakté té kércénimit;
2.5.  Siéshté pranuar kércénimi (me telefon, letér, e-mail etj.);
2.6. Gjininé dhe moshén (e pérafért) e personit gé e bén kércénimin;
2.7. Tonin e z&rit té personit gé e bén kércénimin (i shgetésuar, mllefosur, kércénues etj.);
2.8. Informatén mbi tipin e mjetit, nése dihet;
2.9. Akavende ku ka gasje masa e gjeré né vendin e kércénimit;
2.10. A ka ndonjé person té sigurimit né lokacionin né fjalé;
2.11. A kandonjé kameré sigurie té vendosur afér objektit;
2.12. Personel t& mundshém té mirémbajtjes, i cili mund té njohé planin e ndértesés si dhe
vendet e démtimit té larté t& mundshém;



3.

2.13. Vendin né té cilin polici pérgjegjés duhet té takohet me personelin apo administratorin
e ndértesés; dhe
2.14. Té mbahet né linjé telefonike thirrési nése éshté e mundur.

Zyrtari policor i gendrés sé komunikimit pas pranimit té informatave té nevojshme lidhur me

kércénimin duhet té njoftojé njésité pérkatése pér reagim.

4.

3.1. Té njoftojé njésité patrulluese/sektoriale pér sigurimin e vendit té ngjarjes;
3.2. Té njoftojé ekspertét e njésitit IEDD;

3.3. Té njoftojé njésiné K-9 me gen nuhatés pér eksploziv;

3.4. Té njoftojé njésité e zjarrfikésve; dhe

3.5. Té njoftojé ambulancén.

Kur béhet paragitja me telefon e shpérthimeve (eksplodimeve) nga gendra e komunikimit

duhet té merren informatat vijuese:

5.

4.1. Vendin né té cilin ka ndodhur shpérthimi;

4.2. Informatat mbi materien shpérthyese nése dihen (eksploziv, bombola gazi, gypa
avujsh, shpérthime kimike, etj.);

4.3. Informatat mbi personat e Iénduar dhe té vdekur;

4.4. Informatat mbi démet e shkaktuara nga shpérthimi;

4.5. Emrin, numrat e telefonave dhe vendin ku ndodhet personi gé raporton shpérthimin;
4.6. Cdo fakt apo informacion tjetér relevant lidhur me rastin.

Zyrtari policor i gendrés sé komunikimit pas pranimit té informatave té nevojshme lidhur me

eksplodimin duhet té njoftojé:

6.

5.1. Njésité patrulluese/sektoriale pér sigurim té vendit té ngjarjes;
5.2. Ekspertét e njésitit IEDD;

5.3. Hetimet dhe Krim teknikén e rajonit pérkatés;

5.4. Njésité e zjarrfikésve nése éshté e nevojshme; dhe

5.5.  Ambulancén nése éshté e nevojshme.

Kur béhet paragitja me telefon e mjeteve eksploduese apo materieve té rrezikshme nga

gendra e komunikimit duhet t& merren informatat vijuese:
Pérshkrimin e sakté té mjetit apo materies sé gjetur;

7.

6.1. Vendi né té cilin éshté gjetur;

6.2. Emrin, numrat e telefonave dhe vendin ku ndodhet personi gé raporton mjetin
eksplodues;

6.3. Té& marré sa mé shumé informata lidhur me identifikimin e mjetit eksplodues; dhe

6.4. Faktet apo informacionet tjera relevante lidhur me rastin.

Zyrtari policor i gendrés sé komunikimit pas pranimit té informatave té nevojshme lidhur me

gjetjen e mjeteve té rrezikshme apo eksploduese duhet té:

7.1. Té njoftojé njésité patrulluese/sektoriale pér sigurim té vendit té ngjarjes

7.2. Té njoftojé ekspertét e njésitit IEDD pér té kontrolluar dhe trajtuar mjetet eksploduese
té cilat kané prapavijé kriminale apo terroriste;

7.3. Té njoftojé njésité e FSK-sé pér té kontrolluar dhe trajtuar fushat e minuara dhe mjetet
e rrezikshme dhe eksploduese té cilat kané mbetur nga lufta;



7.4. Té dérgojé njésité e zjarrfikésve dhe ambulancén né vendngjarje nése éshté e
nevojshme.

Neni 67
Procedurat né vendin e ngjarjes

. Zyrtari i paré policor reagues menjéheré pas arritjes né vendin e ngjarjes duhet:

1.1. Té afrohet me kujdes té larté né vendngjarje;

1.2. Té informojé dhe té raportojé tek gendra e komunikimit né lidhje me rastin;

1.3. Té vendosé dhe té sigurojé perimetrin pérkatés né vendin, né té cilin éshté krijuar
situata emergjente;

1.4. Té kontaktojé dhe té marré informata nga personi pérgjegjés i ndértesés apo personi gé
ka lajméruar rastin;

1.5. Té fillojé evakuimin e té gjithé personave nga vendi i incidentit;

1.6. Té orientojé trafikun e automjeteve dhe kémbésoréve né drejtim té sigurt;

1.7. Té kujdeset pér personat e Iénduar dhe té asistojé ekipet mjekésore;

1.8. Té ndérpresé rrjedhjen e gazit né valvulén kryesore furnizuese nése ekziston;

1.9. Té sugjerojé banorét t’i hapin dyert dhe dritaret né ményré gé té shmanget démtimi i
panevojshém i pasurisé nése ekziston rreziku pér shpérthim;

1.10. Té njoftojé mbikéqgyrésin ose té sigurohet se ai éshté né rrugé pér né vendin e ngjarjes
pér ta udhéhequr incidentin;

1.11. Té konstatojé se a ekziston kércénim i drejtpérdrejté pér jetén dhe/ose pasuring;

1.12. Té marré informata pér vendin dhe kohén e lajméruar té shpérthimit;

1.13. Té ndalojé hyrjen né vendin e ngjarjes té té gjithé personave té pa autorizuar pa dallim
grade apo pozite deri né arritjen e njésive pérkatése;

1.14. Té mbajé evidenceé pér té gjithé personat té cilét hyjné né vendngjarje;

1.15. Té informojé ekspertet e njésitit IEDD né detaje lidhur me rastin;

1.16. Té asistojé ekipet e njésisé IEDD deri né pérfundim té operacionit;

1.17. Té bashképunojé me agjencité tjera prezente né vendin e ngjarjes; dhe

1.18. Té sigurohet se rruga afér vendit té incidentit éshté e hapur pér arritjen e njésive
reaguese;

1.19. Té jeté i vetédijshém pér mundésiné e ekzistimit té njé mjeti tjetér té rrezikshém né
vendngjarje (rregulli 1+1).

Mbikéqyrési me gradé mé té larté né vendngjarje duhet:

2.1. Té komandojé dhe udhéheq me vendin e incidentit deri né arritjen e ekspertéve té
njésitit IEDD;

2.2. Té jeté pérgjegjés pér vendngjarje (komandant incidenti), si dhe pér aktivitetet e
evakuimit, sigurimit dhe pércjelljes sé garkullimit té trafikut;

2.3. Té shpérndajé zyrtarét policoré e tij pér té njoftuar banorét e ndértesave pérreth mbi
rrezikun e mundshém;

2.4. Té sigurohet se jané prezenté té gjitha shérbimet e nevojshme né vendin e ngjarjes si¢
jané zjarrfikeésit, personeli mjekésor, etj.;

2.5. Té sigurojé dhe pércaktojé njé lokacion té sigurt larg mjetit shpérthyes, né rast té
evakuimit;



2.6. Té térhegé vémendjen pér rrezik vjedhje personit kompetent té ndértesés gjaté
evakuimit;

2.7. Té vendosé personel té mjaftueshém gé té mos lejohet hyrja e personave té
paautorizuar né ndértesé derisa ajo té jeté e sigurt; dhe

2.8. Té caktojé njésité patrulluese né sigurim té vendit té ngjarjes deri né pérfundim, nése
pér shkak té kushteve jo té pérshtatshme (mungese ndricimi, kushteve klimatike etj.)
nevojitet shtyrja e operacionit.

Neni 68
Evakuimi

1. Evakuimi i banoréve té rrezikuar nga mjetet eksploduese dhe materiet e rrezikshme béhet
atéheré kur me masa tjera nuk mund té garantohet siguria e tyre.
1.1. Nése nuk éshté saktésuar vendi i mjetit apo kércénimit me eksploziv duhet evakuuar
gjithé ndértesa.
1.2. Distancat pér evakuim duhet té bazohen né kartén identifikuese pér distancat e sigurisé
sé mjeteve eksplozive.

2. Nése pérreth vendit ku ka ndodhur shpérthimi apo éshté lajméruar kércénim me bombé,
gjenden ndértesa me mure té forta atéheré distanca e evakuimit mund té shkurtohet.

3. Nése mbikéqyrési né vendin e ngjarjes nuk éshté i sigurt pér distancén e evakuimit atéheré
duhet té konsultohet me udhéhegésin e njésisé IEDD pér hapat e métejmé dhe distancén e
evakuimit deri né arritjen e tyre.

4. Komandanti i incidentit vetém pas rekomandimit t€ udhéheqésit té njésisé IEDD né
vendngjarje mund té urdhérojé kthimin e banoréve né ndértesén e evakuuar pasi té jeté siguruar
se nuk ekziston ndonjé rrezik apo kércénim pér siguriné e tyre.

Neni 69
Pérgjegjésité e njésive pér reagim

1. Njésia pér Trajtimin e Mjeteve té Improvizuara Eksplozive (né tekstin e métejmé: IEDD) e
Policisé sé Kosovés angazhohet né rastet e:
1.1. Kércénimeve me bombé;
1.2. Mjeteve eksploduese dhe bombave me prapavijé kriminale dhe terroriste;
1.3. Té gjitha llojet e shpérthimeve;
1.4. Rasteve kur personat e dyshuar posedojné, shesin apo né ndonjé ményré tjetér pérdorin
mjete eksplozive dhe materie tjera té rrezikshme;
1.5. Incidenteve, kércénimeve dhe sulmeve me armé té shkatérrimit né masé (kimike,
biologjike, nukleare dhe radioaktive).

2. Nijésité e Deminimit (EOD) dhe Njésia pér Mbrojtje Kimike, Atomike dhe Biologjike
(MKAB) e Forcés sé Sigurisé sé Kosovés (FSK) angazhohen né rastet e:

2.1. Fushave té minuara;

2.2. Mijeteve té pashpérthyera ushtarake té mbetura pas lufte;



2.3. Trajtimit té mbetjeve dhe materieve kimike, biologjike, nukleare dhe radioaktive dhe
2.4. NEé rastet tjera kur kérkohet mbéshtetja e FSK-sé sipas Memorandumit té Mirékuptimit
né mes té MFSK-MPB.

Neni 70
Kontrollimet pér gjetjen e mjeteve eksploduese

1. Vetém ekspertét pér trajtimin e mjeteve eksploduese IEDD duhet té kontrollojné apo
ndérmarrin aksione pér gjetjen dhe identifikimin e mjeteve eksploduese dhe materieve tjera té
rrezikshme né vendin e ngjarjes.

2. Pérjashtimisht kontrolli pér gjetjen e eksplozivit me gen nuhatés (K-9) lejohet nése béhet nén
mbikéqyrjen e ekspertéve pér trajtimin e mjeteve eksploduese IEDD.

Neni 71
Ményrat e komunikimit né incidentet me mjete eksplozive

1. Pérdorimi i radiolidhjeve dhe telefonave pér komunikim duhet té minimizohen dhe té lejohen
vetém nése éshté e domosdoshme.

2. Distanca minimale pér komunikim né incidentet me mjet eksploziv éshté 50 metra nga vendi
i dyshuar pér mjet eksplodues.

3. Gjaté kohés kur béhen kontrollimet apo ¢cmontimi i njé mjeti té dyshuar, komunikimet duhet
béré vetém me telefon, nése éshté e mundur.

Neni 72
Veprimet lidhur me operacionet me mjete eksploduese

1. Té gjitha vendimet lidhur me ményrén e trajtimit té mjeteve eksploduese né vendngjarje jané
pérgjegjési ekskluzive e udhéheqésit té operacionit té njésisé IEDD.

2. Bllokimi i frekuencave pér té pamundésuar aktivizimin e mjeteve eksplozive duhet té béhet
né pérputhje me PSO-né mbi pérdorimin e bllokuesit té frekuencave.

Neni 73
Kufizimet lidhur me operacionet me mjete eksploduese

1. Nuk mund té fillohet me procesin e trajtimit té mjetit eksploziv nése rrezikohen personat tjeré
né vendin e ngjarjes.

2. NEé asnjé rrethané nuk guxon té lejohet kthimi i personave té evakuuar para se té shpallet nga
komandanti i incidentit se procesi i neutralizimit ka mbaruar.

3. E njéjta gjé vlen edhe pér moslejimin e asnjé zyrtari policor brenda perimetrit té sigurisé para
se té shpallet nga komandanti i incidentit se procesi i neutralizimit ka mbaruar.



4. Trajtimi i mjetit eksploziv dhe vend-shikimi i vendit té ngjarjes pas shpérthimit duhet té
béhet né kushte té ndricimit natyral pérve¢ nése kérkohet intervenim i menjéhershém pér
mbrojtjen e drejtpérdrejté té jetés dhe pasurisé sé qytetaréve.

Neni 74
Materiet radioaktive

1. Materie radioaktive mund té paketohen dhe té transportohen vetém né ambalazh té dedikuar
pér lloj té caktuar té materieve radioaktive, varésisht nga madhésia dhe fugia e burimit, gjendja
agregate dhe cilésité tjera té materies radioaktive. Doza e rrezatimit té sipérfages sé ambalazhit
dhe té distancés sé caktuar nga ambalazhi dhe niveli i kontaminimit té sipérfages sé ambalazhit
nuk guxojné té jené mé té médha nga shumat e pércaktuara pér tipin pérkatés dhe kategoria e
paketimit té parashikuara me dispozitat pér mbrojtjen nga rrezatimi jonizues.

2. Nése gjaté kontrollimeve kufitare polici apo doganieri konstaton ose né ndonjé ményré tjetér
zbulon prezencén e materieve té rrezikshme, transporti i sé cilés éshté i ndaluar, éshté i obliguar
gé menjéheré ta ndalojé transportin e métutjeshém dhe té veprojé né bazé té udhézimeve pér
Veprimin me Materie té Rrezikshme.

3. Nése materiet radioaktive té cilat transportohen klasifikohen né grupin e materieve me
prezencé natyrale, atéheré lejohet garkullimi i tyre pasi té vértetohet se posedojné té gjitha
dokumentacionet e rregullta.

4. Agjencia e Kosovés pér Mbrojtje nga Rrezatimi dhe Siguria Bérthamore duhet té njoftohet
pér té gjitha rastet me materie radioaktive.

Neni 75
Aksidentet me materie radioaktive

1. Persona juridiké ose fiziké té cilét transportojné materie té rrezikshme jané té detyruar, gé né
rast t& humbjes sé materies sé rrezikshme gjaté transportimit, t'i ndérmarrin masat e nevojshme
pér gjetjen e saj dhe pér rrezikun qé paraget materia e rrezikshme ta njoftojné stacionin mé té
afért policor ose organin kompetent i cili e ka I&shuar lejen pér transportimin e materieve té
rrezikshme pérkatésisht inspektoratin pérkatés, né varshméri nga lloji i materies sé rrezikshme.

2. Né cfarédo aksidenti, gofté automobilistik, ajror apo industrial, ku jané té involvuara materiet
radioaktive, personeli i emergjencés duhet té vejé simbolin dhe shenjat né automjete né ményré
qé té vértetohet prezenca apo jo prezenca e materialeve radioaktive.

3. Neése éshté e nevojshme té Iénduarit té zhvendosen né njé vend mé té sigurt pér trajtim té
nevojshém dhe vlerésim té personelit mjekésor. Zhvendosja e métutjeshme mund té béhet vetém
nése kérkohet menjéheré pér té shpétuar jetén e viktimés. Nése viktimat duhet té dérgohen né
spital, gendra e informimit duhet ta njoftojé spitalin, se personat e Iénduar jané té kontaminuar
me materie radioaktive.



4. Té kufizohet vendngjarja e aksidentit me njé perimetér sa mé té gjeré gé éshté e mundur, gé
do té jeté zoné e ndaluar. Né zonén e ndaluar mund té hyjné vetém personeli i kérkuar dhe
personeli emergjent pérgjegjés radiologjik.

Neni 76
Kujdesi ndaj qytetaréve

1. Ne té gjitha incidentet me mjete té rrezikshme dhe radioaktive kujdesi ndaj gytetaréve duhet
té jeté primar.

2. Duhet té mbahen dhe ndalen ata persona gé kané mundur té kené kontakt me materie
radioaktive derisa té ekzaminohen nga personeli emergjent pérgjegjés radiologjik. Kurdo qé
éshté e mundur duhet t’iu merren emrat dhe adresat e personave, té cilét jané té involvuar pér
trajtim t€ mundshém mjekésor mé voné.

3. Duhet t& mbahet kontakti me radio me Qendrén e Komunikimit derisa té arrin personeli i
reagimit emergjent radiologjik, dhe po ashtu mund té pranohen instruksionet lidhur me veprimet
gé duhet té merren pér aksidentin.

4. Largimi - “Pastrimin” - Mos tentoni gé té largoni gjéra apo ta pastroni vendin e aksidentit ku
éshté i1 involvuar materiali radioaktiv, pérvec né raste kur késhilloheni nga personeli emergjent
radiologjik.

5. Dekontaminimi - personeli i reagimit emergjent radiologjik duhet t’i kontrollojé té gjithé ata
gé jané apo dyshohet té kené gené té ekspozuar nga materiali radioaktiv sa mé paré gé éshté e
mundur dhe té béhet dekontaminimi i tyre.

Neni 77
Koordinimi me agjencité tjera

1. Policia e Kosovés, kur ka té béjé me materiale té rrezikshme, domosdo duhet gé té
bashképunojé me Agjenciné e Kosovés pér Mbrojtje nga Rrezatim dhe Siguria Bérthamore
(AKMRRSB), Doganén e Kosovés, Agjenciné pér Menaxhim Emergjent (AME), Shérbimet e
Zjarrfikésve dhe Shérbimet Emergjente Mjekésore, pér té ofruar reagim té shpejté né trajtim té
sigurt té incidenteve ku jané té involvuara materialet e rrezikshme dhe té mbrohet popullata dhe
ambienti nga kontaktet me materie té démshme.

2. Nése gjaté transportit té materies sé rrezikshme, ndodh c¢farédo lloj incidenti, polici
ndérlidhés (pérgjegjés pér pércjellje) kérkon asistencé nga stacioni policor né territorin e té cilit
ka ndodhur incidenti.

3. Nijésia gé i pérgjigjet rastit duhet té pércaktojé llojin dhe formén e materialit té involvuar, si
dhe té sigurojé fleté-déshminé e ngarkesés, pllakatet dhe etiketat né pjesén e jashtme té mjetit
motorik dhe/apo kontejneréve.



4. Komandanti i ndérrimit ose polici pérgjegjés né vendngjarje duhet ta informojé gendrén e
komunikimit gé menjéheré té njoftojé Shérbimin e Zjarrfikésve dhe agjencité tjera varésisht nga
lloji i incidentit dhe té kérkojé ndihmén e tyre.

5. Nése incidenti shkakton rrezik pér banorét e afért, policét duhet té fillojné procesin e
evakuimit.

6. Emrat e té evokuarve dhe strehimeve té pérkohshme duhet té€ shénohen né njé regjistér nga
ana e policit pérgjegjés né vendngjarje.

7. Té béhet njé kordon jashté vendit duke mundésuar distancé té sigurt nga vendi i incidentit.
Kjo informaté éshté né librin e udhézimeve té gendrés sé komunikimit.

8. Teé ridrejtohet i téré trafiku dhe t’u lejohet hyrja vetém punonjésve té emergjencés gé ofrojné
ndihmé né vendngjarje, evakuim dhe shpétim.

9. Po ashtu, gjaté gjithé kohés sé incidentit, agjencité e zbatimit té ligjit do té koordinojné dhe
bashképunojné né pérputhje me Planin e Reagimit Kombétar dhe Menaxhimit té Integruar té
Emergjencave.
Neni 78
Raporti me media

Komandanti né vend té ngjarjes duhet té sigurojé njé lokacion té sigurt afér vendit té komandés
pér té gjitha mjetet e informimit publik. Té gjitha informatat e léshuara duhet mé paré té
aprovohen dhe té jené né pérputhje me udhézimet e hartuara né rregulloren pér bashképunimin e
Policisé me media.
Neni 79
Procedurat standarde té operimit

1. Departamentet, divizionet, drejtorit, dhe njésiteve tjera organizative té cilat jané né kuadér
té Policisé do té hartojné Procedura Standarde té Operimit (PSO), me té cilat mé hollésisht do té
pércaktohen rregullat dhe procedurat gé kané té béjné me fushén e caktuar si: patrullimin,
mbajtjen dhe ruajtjen e arméve policore, arrestimin dhe ndalimin policor, transportimin e
personave té dyshimté, trajtimi i personave me aftési té kufizuar dhe fémijéve, sigurimi i
objekteve dhe personaliteteve, trajtimi i mjeteve shpérthyese dhe mjeteve tjera té rrezikshme,
inspektim dhe auditimi, si dhe ¢éshtjet tjera té cilat kané té béjné céshtjet policore operative.

2. PSO-té iu shérbejné zyrtaréve policoré, si lehtésim pér t’i kryer me sukses, profesionalizém
dhe efikasitet punét nga fushéveprimi i tyre.

3. Autoriteti miratues i PSO-ve té cilat jané né kuadér té Departamentit éshté Drejtori i
Departamentit pérkatés, ndérsa nése PSO-ja éshté né nivel té divizionit apo drejtorisé, autoriteti
miratues éshté drejtori i divizionit apo drejtorisé, varésisht pér cilén njési vlen.



4. Nése PSO-ja i dedikohen dy apo mé shumé departamenteve, drejtorive apo njésiteve tjera
organizative té cilat jané nén autoritetin e zévendésdrejtorit, atéheré autoriteti miratues éshté

Z&vendésdrejtori 1 Pérgjithshém.

KAPITULLI IX
DISPOZITAT SHFUQIZUESE

Neni 80
Shfugqizimi i rregulloreve

Me hyrjen né fuqi t€ késaj Rregulloreje, shfugizohen rregulloret si né vijim:
1. Rregullorja nr. 26-2015 pér patrullim;
2. Rregullorja nr. 11-2015 pér Dhénien, Bartjen dhe Pérdorimin e Armés Zyrtare;
3. Rregullorja nr. 16-2015 pér arrestimin ¢ pérkohshém dhe ndalimin policor t& personave
madhoré dhe t& miturve;
4. Rregullorja nr. 24-2015 pér trajtimin e personave me aftési té€ kufizuara;
5. Rregullorja nr. 25-2015 pér mbrojtjen dhe trajtimin e fémijéve né proceduré policore;
6. Rregullorja nr. 22-2015 pér Drejtoring pér Sigurimin e Objekteve me Rendési té
Veganté dhe t& Personaliteteve;
7. Rregullorja nr. 06-2015 pér Inspektimin ne Policing e Kosovés;
8. Rregullorja nr. 07-2015 pér Auditimin e Brendshém né Policiné e Kosovés.
9. Rregullorja nr. 15-2015 pér mjetet eksplozive, kércénimet me bombé dhe materiet e

rrezikshme;

Neni 81
Hyrja né fuqi

Kjo rregullore hyn né fuqi shtaté (7) dité pas nénshkrimit nga ana e Drejtorit t&€ Pérgjithshém t&
Policisé.

